
СЕН БАҲОРНИ 
СОҒИНМАДИНГМИ?

...Ражаббиби опам айтардилар: отам оилам, 
бола-чақам деб ҳаммоллик, даллоллик, 
новвойлик, ҳофизлик, пахсакашлик ҳам 
қилиб бизни боққан бўлса, энг оғир 
лаҳзаларда онам зеб-заварини сотиб, 
рўзғорга сарфлаган. Баъзи аёллар арзимаган 
қийинчиликларни деб рўзғорини барбод 
қилмоқда. Бунга кўпроқ баъзи бир боқибеғам 
эркаклар сабабчи деб ўйлайман.

Тадбиркорлар ва ишбилармонлар 
ҳаракати – Ўзбекистон Либерал-демок-
ратик партияси Сиёсий Кенгашининг 
навбатдаги йиғилиши бўлиб ўтди. 

Унда “Ўзбекистон – 2030” стратегия-
сини “Ёшлар ва бизнесни қўллаб-қувват-
лаш йили”да амалга оширишга оид дав-
лат дастури” ижросини таъминлашда 
O‘zLiDePнинг иштироки билан боғлиқ 
масалалар муҳокама қилинди. Тадбир-
ни Олий Мажлис Қонунчилик палатаси 
Спикери ўринбосари, O‘zLiDeP Сиёсий 

Кенгаши Ижроия қўмитаси раиси Актам 
Хаитов бошқарди.

Таъкидланганидек, давлат дас-
турида белгиланган вазифаларни 
амалга ошириш борасида партиянинг 
аниқ чора-тадбирлар режаси ишлаб 
чиқилиб, ҳар бир йўналиш кесимида 
республикада  19 та ишчи гуруҳ ва 64 
та кичик ишчи гуруҳ тузилган  ва аниқ 
вазифалар белгилаб берилган эди. 

Давоми 2-саҳифада.

Ҳамишалиғ таъкид этур эдим: хон  
бўлсанг-да боғ ярат, гадой бўлсанг-да 

боғ ярат – бир кунмас-бир кун мевасини 
татирсен!

Амир ТЕМУР 

Я Н Г И  Ҳ А Ё Т  У Ч У Н, Я Н Г И  Ў З Б Е К И С Т О Н  У Ч У Н !

ХУСУСИЙ ТИББИЁТ:
МУАММОЛАРГА ЕЧИМ БОРМИ?

БОҒИНГ БОҒИНГ ВАТАНВАТАН ДЕГАН  ДЕГАН 
НОМ ОЛСИН, ЭЙ ДЎСТ!НОМ ОЛСИН, ЭЙ ДЎСТ!

/ / / O‘zLiDeP СИЁСИЙ КЕНГАШИ ИЖРОИЯ ҚЎМИТАСИДА

“ЎЗБЕКИСТОН – 2030” СТРАТЕГИЯСИ –
ХАЛҚ ФАРОВОНЛИГИГА ЭЛТУВЧИ ЙЎЛ

Ойдин ҲОЖИЕВА:

“ЎЗБЕКИСТОН – 2030” СТРАТЕГИЯСИ –
ХАЛҚ ФАРОВОНЛИГИГА ЭЛТУВЧИ ЙЎЛ

ЖАРАЁН

Бошланиши 1-саҳифада.

Жорий йилнинг март-апрель ойларида ана шу иш-
чи гуруҳлар 630 дан ортиқ давра суҳбати, эшитув ҳамда 
жамоатчилик назорати тадбирлари ташкил этди. Жойлар-
га чиққан ҳолда давлат дастурининг мақсадлари ижроси 
юзасидан масъул ташкилот ва идора раҳбарларининг ах-
боротлари эшитилиб, аниқланган тизимли муаммолар ечи-
ми бўйича таклифлар берилди.

Хусусан, оилавий тадбиркорлик, ҳунармандчилик, 
қиш лоқ хўжалиги, туризм, хизматлар кўрсатиш, кичик са-
ноат зоналари, давлат-хусусий шерикчилик асосидаги 
мактаб, боғча, тиббиёт муассасалари фаолиятини янада 
ривожлантириш, соҳадаги муаммолар ва уларнинг ечими-
га қаратилган назорат-таҳлил тадбирлари олиб борилди.

Хотин-қизлар ва ёшларни тадбиркорликка жалб қи-
лиш, бизнес ғояларини қўллаб-қувватлаш, турли касб-ҳу-
нарларга ўргатиш орқали бандлигини таъминлаш, аҳоли 
даромадларини оширишга қаратилган “Ишбилармон аёл”, 
“Ёш тадбиркорлар лигаси”, “Тадбиркорликка илк қадам”, 
“Намунали томорқачи аёл – фаровонлик бунёдкори”, “Бир 
депутат юз аёлга кўмакчи” лойиҳалари ҳамда ёшларнинг 
сиёсий ва ҳуқуқий билимларини оширишга қаратилган 
“Парламентда ёшларнинг ўрни”, “Ёш сиёсатчилар лигаси”, 
“Ёш олимлар лигаси”, “Ёш инноваторлар ва технологлар” 
каби лойиҳалар ўтказилмоқда.    

Актам ХАИТОВ, 
Олий Мажлис Қонунчилик палатаси 
Спикери ўринбосари, O‘zLiDeP Сиёсий 
Кенгаши Ижроия қўмитаси раиси:

– Халқ билан очиқ мулоқот натижалари асосида 
тайёрланган ушбу давлат дастурининг пировард мақ-
сади барча соҳаларни ривожлантириш орқали халқи-
миз фаровонлигини ошириш ва кундалик ҳаётимизда 
учраётган муаммоларни ҳал этишни ўз ичига олган. Ҳуж-
жатда барқарор иқтисодий ўсиш орқали аҳоли фаро-
вонлигини таъминлашга алоҳида эътибор қаратилиб,  
2024 йилда ялпи ички маҳсулот ўсиш суръатининг 6 фоиз-
дан кам бўлмаган даражада бўлишини, инвестициялар эса 
ялпи ички маҳсулот ҳажмига нисбатан камида 30 фоиз бў-
лишини таъминлаш чоралари кўрилмоқда. 

Иқтисодиёт тармоқларида қиймати 18 миллиард дол-
лар бўлган 309 та йирик лойиҳани ишга тушириш, йиллик 
инфляция даражаси 9 фоизгача бўлишини таъминлаш на-
зарда тутилмоқда.  Айни тармоқларга 275 триллион сўм 
кредит ресурсларини йўналтириш, 41 триллион сўмлик 
микромолия хизматлари кўрсатиш ҳамда банклар томони-
дан тақдим этиладиган кредит ставкаларини бозор меха-
низмлари асосида 2-3 фоиз пасайтириш бўйича аниқ вази-
фалар белгиланди.

Айниқса, экология ва сув ресурслари билан боғлиқ 

муаммолар жаҳон ҳамжамиятини ташвишга солаётган 
бугунги шароитда мазкур масала янада долзарб аҳа-
мият касб этади. 2024 йилда “Яшил макон” умуммиллий 
лойиҳаси доирасида 200 миллион туп манзарали ва ме-
вали дарахт ҳамда бута кўчатларини экиш, 444 та яшил 
боғлар барпо этиш, сув исрофини камайтириш мақсади-
да 1,5 минг километр йирик каналларни бетонлаш чора-
лари кўрилади.

Ана шу белгиланган мақсадларга эришиш йўлида 
партиямиз томонидан давлат дастуридаги бандларнинг 
ижроси таъминланишида жамоатчилик ва депутатлик на-
зоратини олиб бориш мақсадида O‘zLiDeP Сиёсий Кенга-
ши Ижроия қўмитаси  ва партиянинг Олий Мажлис Қонун-
чилик палатасидаги фракцияси тегишли “йўл харитаси”ни 
тасдиқлаб олди. 

Унутмаслигимиз керакки, давлат дастури нафақат 
мамлакатимизнинг 2024 йилдаги, балки узоқ йиллик ри-
вожланиш стратегиясини ҳам белгилаб берувчи муҳим 
ҳужжат ҳисобланади. Унда назарда тутилган барча эзгу 
мақсадларнинг изчиллик билан ҳаётга татбиқ этилиши Ян-
ги Ўзбекистоннинг ҳар бир фуқароси бугунги турмушидан 
мамнун бўлиб, юрт тараққиёти ва ривожига ўзида дахл-
дорлик ҳиссини туйиб яшашига хизмат қилади. 

Мавлуда ХЎЖАЕВА, 
O‘zLiDeP Сиёсий Кенгаши Ижроия қўмитаси
раисининг аёллар масалалари бўйича
ўринбосари, O‘zLiDeP фракцияси аъзоси:

– Стратегиянинг биринчи, яъни  ҳар бир инсонга ўз 
салоҳиятини рўёбга чиқариши учун муносиб шароитлар-
ни яратиш  йўналишидаги ишчи гуруҳлар мингга яқин тад-
бирни амалга оширди. Мактабгача таълим тизимини янги 
босқичга олиб чиқиш ҳамда болаларнинг тўлиқ қамрови-
ни таъминлаш юзасидан амалга оширилаётган вазифалар 
ҳолатини ўрганиш мақсадида ҳудудлардаги давлат мак-
табгача таълим ташкилотлари фаолияти билан танишил-
ди. Хусусий боғчалар ташкил қилган тадбиркорлар билан 
суҳбатлашилди. Соҳа вакилларининг таклифлари асосида 
2023 йил 31 июлда қабул қилинган “Педагогнинг мақоми 
тўғрисида”ги қонун лойиҳасида педагог-тарбиячиларнинг 
фарзандларини боғчаларга имтиёзли навбат асосида қа-
бул қилиш бўйича норма таклиф этилди ва ушбу норма қо-
нунда акс этишига эришилди.

Оилалар фаровонлиги ва барқарорлигини таъминлаш, 
ижтимоий ҳимояга муҳтож  оилалар  ва фарзандларини 
қўллаб-қувватлашга қаратилган “Соғлом оила – мустаҳкам 
оила” лойиҳаси доирасидаги тадбирларда 4 мингдан ор-
тиқ иштирокчи қамраб олинди, 2 019 нафар хотин-қиз бе-
пул тиббий кўрикдан ўтказилди. Хотин-қизларни меҳнат 
бозорида рақобатбардош касб-ҳунарларга ўқитиш орқали  
бандлигини таъминлашга кўмаклашиш ҳамда улар ўртаси-
да тадбиркорликни ривожлантириш ҳам диққат марказида 
бўлди. “Бунёдкор аёллар” лойиҳаси доирасида 33 нафар 

хотин-қизга тижорат банкларидан 347 млн сўм миқдори-
даги кредит олинишида кўмаклашилди. Натижада 188 та 
янги иш ўрни яратилди. Лойиҳа доирасида 255 нафар хо-
тин-қиз партия сафига қабул қилинди. “O‘zLiDeP аёллари 
– Янги Ўзбекистон бунёдкори!” лойиҳаси доирасида 99 та 
маҳалла қошида “O‘zLiDeP фаоли – ислоҳотлар тарғибот-
чиси” клублари ташкил этилиб, 849 нафар фаол аёллар аъ-
зо бўлди. 

Стратегиянинг барқарор иқтисодий ўсиш орқали аҳо-
ли фаровонлигини таъминлаш йўналишида қишлоқ хўжа-
лигида ҳосилдорлик ва рентабеллик даражасини кескин 
ошириш, аҳоли томорқаларидан самарали фойдаланиш,  
маҳаллаларни аниқ маҳсулот турига ихтисослаштиришга 
ҳам эътибор қаратилди. Бир йилда 2-3 марта ҳосил олиш 
учун томорқачиликни йўлга қўйган тажрибали аёллар би-
лан ҳамкорликда маҳорат дарслари ташкиллаштирилди. 
Аёлларни тазйиқ ҳамда зўравонликнинг  турли шакллари-
дан ҳимоялашга қаратилган “Фаровон оила” лойиҳаси дои-
расида  ажрим ёқасида турган 103 та низоли оила ярашти-
рилди. 

Дилшод ШОУМАРОВ, 
O‘zLiDeP Сиёсий Кенгаши 
Ижроия қўмитаси раиси ўринбосари:

– Маълумки, стратегиянинг “Ёшлар ва бизнесни қўл-
лаб-қувватлаш йили”да амалга оширишга оид давлат дас-
турининг иккинчи йўналиши – барқарор иқтисодий ўсиш 

орқали аҳоли фаровонлигини таъминлашдир. Бу йўна-
лишда ҳам  самарали жамоатчилик назорати олиб борил-
ди. 

Масалан, партия Сиёсий Кенгаши Ижроия қўмитаси-
да “Саноатнинг драйвер соҳаларини ривожлантириш ва ҳу-
дудларнинг саноат салоҳиятини тўлиқ ишга солиш ҳамда 
мамлакатимизнинг инвестициявий жозибадорлигини янада 
ошириш” мавзусидаги давра суҳбатида саноат зоналарини 
инфратузилма билан таъминлаш ва ҳудудларнинг инвести-
цион рейтингини юритиш йўналишида амалга оширилаётган 
ислоҳотлар тўғрисида сўз юритилди. Иқтисодиётимизнинг 
драйвер тармоқлари учун минерал хомашё базаси захира-
ларини кўпайтириш борасидаги вазифалар тушунтирилди,   
инвестициялар соҳасидаги мавжуд муаммолар, уларни кел-
тириб чиқараётган омиллар муҳокама қилинди, айрим муам-
молар ечими бўйича таклифлар тингланди. 

Сув ресурсларини тежаш ва атроф-муҳитни муҳофа-
за қилиш йўналиши бўйича ҳам ҳудудий ишчи гуруҳлар са-
марали фаолият юритмоқда. Улар жойларга чиқиб, давлат 
дастури ижроси юзасидан масъул ташкилот ва идора раҳ-
барларининг ахборотларини эшитяпти, аниқланган камчи-
ликларни бартараф этиш  юзасидан таклифлар оляпти. Бу 
борада, айниқса, Андижон, Бухоро, Қашқадарё вилоятла-
ридаги  ишчи гуруҳлар фаоллик кўрсатди. Бундай мисол-
ларни яна кўплаб келтириш мумкин. 

Шу куни йиғилишда партия ишчи гуруҳларининг давлат 
дастурида баён қилинган вазифалар ижроси бўйича олиб 
бораётган жамоатчилик назорати тадбирлари самарадорли-
гини янада ошириш, бу жараёнда партия ҳудудий ташкилот-
лари, депутатлар ва қуйи бўғинларнинг фаоллигини янада ку-
чайтириш бўйича йўл-йўриқ ва кўрсатмалар берилди.

Давлатимиз раҳбарининг вилоятларга ташрифлари да-
вомида ҳудудларни ижтимоий-иқтисодий ривожлантириш, 
аҳоли даромадларини ошириш, хусусан, Сайхунобод тажри-
басини кенг оммалаштириш борасида белгилаб берган топ-
шириқлар ижросини таъминлашда партия фракцияси аъ-
золари, депутатлар, ҳудудий кенгашлар вакилларидан ҳам 
катта масъулият ва фаоллик талаб қилиниши таъкидланди.  

Йиғилишда O‘zLiDeP Сиёсий Кенгаши Ижроия қўми-
таси аппарат раҳбари Жамолиддин Мелибоев партиянинг 
2023 йил бюджети ижроси ва 2024 йилги бюджетини тас-
диқлаш тўғрисидаги масала юзасидан маъруза қилди.

Йиғилиш сўнгида кўриб чиқилган барча масалалар 
юзасидан тегишли қарорлар қабул қилинди.

Нурхон ЭЛМИРЗАЕВА,
“XXI asr” мухбири.

Суратларни Сардор АМИНЖОНОВ олган.

Тадбиркорлар ва ишбилармонлар ҳа-
ракати – Ўзбекистон Либерал-демокра-
тик партияси 2003 йил 15 ноябрда ташкил 
этилган бўлиб, Ўзбекистон Республика-
си Адлия вазирлиги томонидан 2003 йил  
3 декабрда давлат рўйхатидан ўтказилган. 
2006 йил 18 январда эса 563-п-сон билан 
қайта рўйхатдан ўтказилган. 

Партия ўз молиявий-хўжалик фаолия-
тини Ўзбекистон Республикасининг “Сиё-
сий партиялар тўғрисида”ги, “Сиёсий пар-
тияларни молиялаштириш тўғрисида”ги 
қонунлари, Ўзбекистон Республикаси Ва-
зирлар Маҳкамасининг 2005 йил 16 март-
даги 86-сонли қарори билан тасдиқланган 
“Сиёсий партияларнинг устав фаолиятини 
давлат томонидан молиялаштириш тартиби 
тўғрисида” Низом ва бошқа қонун ҳужжат-
ларига мувофиқ амалга оширади.

Ташкилий-таркибий жиҳатдан партия 
14 та юридик шахс мақомига эга бўлган Қо-
рақалпоғистон Республикаси, вилоятлар ва 
Тошкент шаҳри ҳудудий кенгашлари ҳамда 
юридик шахс мақомига эга бўлмаган 208 
та туман ва шаҳар партия бўлимларидан 
иборатдир. Партиянинг Қорақалпоғис тон 
Республикаси, вилоятлар, Тошкент шаҳар 
кенгашлари O‘zLiDeP Сиёсий Кенгаши 
Ижроия қўмитаси томонидан тасдиқлан-

ган харажатлар сметаси доирасида давлат 
бюджети маблағлари ҳисобидан марказ-
лаштирилган ҳолда молиялаштирилади.

2023 йил 1 январь ҳолатига партия-
нинг барча бўғинида бюджет ҳисобидан 
молия лаштириладиган штат бирлиги 469 та-
ни ташкил этди, жумладан, партия Сиё сий 
Кенгаши Ижроия қўмитаси аппаратида 57, 
Қорақалпоғистон Республикаси, вилоятлар 
ва Тошкент шаҳар кенгашлари аппаратла-
рида 204, шунингдек, 208 та туман (шаҳар) 
кенгашлари аппаратларидан иборатдир. 
Қўшимча штат бирликларини таъминлаш 
хўжалик ҳисобидан жойларда амалга оши-
рилади.

Партия Уставига мувофиқ партияни 
молиялаштириш манбалари ҳудудий пар-
тия ташкилотлари ҳисобрақамларига келиб 
тушган аъзолик бадаллари, тадбиркорлик 
фаолиятидан олинган даромадлар, юридик 
шахслар ва фуқароларнинг хайрия ёрдам-
лари, амалдаги қонунларга зид бўлмаган 
бошқа барча тушумлар ҳамда Давлат бюд-
жетидан ажратилган маблағлардан иборат.

2023 йил 1 январь ҳолатига партиянинг 
ҳисоб рақамларидаги қолдиқ маблағлар  
7 млрд 474,5 млн сўмни ташкил этган. 2023 
йил давомида партиянинг ҳисоб рақамла-
рига жами 61 млрд 291,2 млн сўм келиб туш-

ган, жумладан, устав фаолиятини молия-
лаштириш учун давлат бюджетидан 39 млрд 
905,7 млн сўм, Ўзбекистон Республикаси 
Президенти сайловида иштирок этиш учун 
4 млрд 913,8 млн сўм, маҳаллий кенгашлар 
депутатлигига ўтказилган қайта сайловда 
иштирок этиш учун 18,0 млн сўм, аъзолик 
бадалларидан 8 млрд 794,6 млн сўм, тадбир-
корлик фаолиятидан тушган даромад 226,8 
млн сўм, ҳомийлик ва хайрия ёрдамларидан 
7 млрд 175,9 млн сўм ва бошқа тушумлар 256,4 
млн сўмни ташкил этган.

Партиянинг 2023 йилдаги Устав фаоли-
ятини амалга оширишга қаратилган хара-
жатлар 57 млрд 326,7 млн сўмни ташкил этди, 
жумладан, иш ҳақи ва унга тенглаштирил-
ган тўловлар 35 млрд 319,4 млн сўм, хизмат 
сафари харажатлари 179,1 млн сўм, дасту-
рий вазифалар билан боғлиқ харажатлар  
7 млрд 451,3 млн сўм, асосий воситаларни со-
тиб олиш харажатлари 4 млрд 870,4 млн сўм, 
товар моддий захираларни сотиб олиш би-
лан боғлиқ харажатлар 352,1 млн сўм, ком-
мунал хизматларга харажатлар 508,8 млн 
сўм, алоқа ва ахборот хизматлари 441,7 
млн. сўм, ёнилғи харажатлари 409,4 млн сўм, 
ижара харажатлари 202,8 млн сўм, сақлаб 
туриш ва жорий таъмирлаш 889,3 млн сўм, 
Ўзбекистон Республикаси Президенти сай-

ловида иштирок этиш учун 4 млрд 913,8 млн 
сўм, маҳаллий кенгашлар депутатлигига 
ўтказилган қайта сайловда иштирок этиш 
учун 18,0 млн сўм ва бошқа харажатларга  
1 млрд 770,6 млн сўм сарфланди.

Партиянинг банк ҳисобварақларида 
2024 йил 1 январь ҳолатига қолдиқ маб-
лағлар 11 млрд 438,9 млн сўмни ташкил этди.

2024 йилда партия бюджети 75 млрд 
388,3 млн сўмни ташкил этилиши кутил-
моқда, шундан 43 млрд 549,4 млн сўм давлат 
бюджетидан ажратиладиган, 13,0 млрд сўм 
аъзолик бадаллари ҳисобидан келиб туша-
диган, 7 млрд 150 млн сўм хайрия ёрдамла-
ри ҳисобидан келиб тушадиган, 250 млн сўм 
тадбиркорлик фаолиятидан келиб тушади-
ган ва 11 млрд 438,9 млн сўм ҳисобварақлар-
даги қолдиқ маблағлардир.

Партиянинг 2024 йилдаги бюджети-
нинг асосий кўрсаткичлари қуйидагича 
тартибда молиялаштирилиши режалашти-
рилди. Партиянинг иш ҳақи ва унга тенг-
лаштирилган тўловларига 52 млрд 772 млн 
(70 фоиз), хизмат сафари харажатларига 754 
млн (1 фоиз), дастурий вазифалар билан боғ-
лиқ харажатларга 7 млрд 539 млн (10 фоиз), 
алоқа ва ахборот хизматларига 2 млрд 262 
млн (3 фоиз), асосий восита ва товар моддий 
захираларни сотиб олишга 5 млрд 277 млн (7 

фоиз), коммунал хизматлар, ёнилғи, ижара, 
ўз муассислигидаги газета таҳририятини 
қўллаб-қувватлаш учун, сақлаб туриш ва 
жорий таъмирлашга 3 млрд 769 млн (5 фоиз) 
ҳамда банк хизмати, суғурта, обуна, касаба 
уюшмаси ва бошқа харажатларига 3 млрд 
015 млн (4 фоиз) режалаштирилган.

2023 йилда партиянинг Марказий назо-
рат-тафтиш комиссияси ва унинг жойлар-
даги бўлимлари томонидан O‘zLiDeP Сиё-
сий Кенгаши Ижроия қўмитаси ва ҳудудий 
партия ташкилотларининг молиявий-хўжа-
лик фаолияти тасдиқланган режа асосида 
йил давомида ҳудудий партия ташкилот-
лари томонидан партия Устави талабла-
ри ҳамда партия интизоми тамойиллари-
га риоя этилиши, аъзолик бадалларининг 
тўланиши ва келиб тушаётган маблағлар 
мақсадли ва самарали ишлатилиши ва Ни-
зомда белгиланган бошқа вазифаларни 
амалга ошириш бўйича тафтиш назоратла-
ри ўтказилди.

Шунингдек, Марказий назорат-тафтиш 
комиссияси томонидан Ўзбекистон Рес-
публикаси Ҳисоб палатасининг молиявий 
аудити якуни бўйича аниқланган камчили-
кларни бартараф этиш юзасидан чора-тад-
бирлар режаси ишлаб чиқилиб, ўрнатилган 
тартибда ижроси таъминланди.

ТАДБИРКОРЛАР ВА ИШБИЛАРМОНЛАР ҲАРАКАТИ – ЎЗБЕКИСТОН ЛИБЕРАЛ-ДЕМОКРАТИК 
ПАРТИЯСИНИНГ 2023 ЙИЛ БЮДЖЕТИ ИЖРОСИ ВА 2024 ЙИЛ БЮДЖЕТИНИНГ  

АСОСИЙ КЎРСАТКИЧЛАРИ ТЎҒРИСИДА 
Ҳ И С О Б О Т

ХУСУСИЙ ТИББИЁТ:
МУАММОЛАРГА ЕЧИМ БОРМИ?

Юртимизда кучли ва самарали тиббиёт тизимини шакллантириш бўйича изчил ислоҳотлар 
амалга оширилмоқда. Соҳада хусусий секторни ривожлантириш, аҳолига юқори сифатли тиббий 
хизматлар кўрсатиш, хориждан инвестиция ва юқори малакали мутахассислар жалб этиш бўйича 
кенг кўламли ишлар бажарилди.

Лекин бу жабҳада талай муаммо ва камчиликлар ҳам кўзга ташланмоқда. O‘zLiDeP Сиёсий 
Кенгаши Ижроия қўмитасида “Хусусий тиббиёт соҳасидаги муаммолар ва уларнинг ечимлари” 
мавзусида ташкил этилган давра суҳбатида Олий Мажлис Қонунчилик палатаси депутатлари, 
мутасадди вазирлик ва идоралар масъул ходимлари ушбу муаммолар ва уларни бартараф  этиш 
борасида фикр алмашдилар. 

ДАВРА СУҲБАТИ

Акром АЛИМОВ,
O‘zLiDeP Сиёсий Кенгаши Ижроия қўмитаси
Сиёсий таълим ва депутатлик гуруҳлари 
билан ишлаш бўлими мудири: 

– Мамлакатда хусусий тиббиётни ривожланти-
риш орқали малакали тиббий хизмат кўрсатиш соҳа-
сида соғлом рақобат муҳитини яратиш ҳамда тиббиёт 
туризмининг юксак халқаро мезон ва стандартларга 
мослигини таъминлашни ўз олдидаги устувор мақ-
сад сифатида кўрувчи O‘zLiDeP ҳам бу борадаги ис-
лоҳотларни амалга оширишда камарбасталик қилиб 
келмоқда. 

Тиббиёт олдинга силжиши учун асосий вазифа хусу-
сий секторни оёққа турғазишдир. Юртимизда айни йўл-
даги сиёсат ва қабул қилинаётган ҳуқуқий ҳужжатлар на-
тижаларини бера бошлагани алоҳида эътирофга лойиқ.  
Соҳанинг қўллаб-қувватланиши ўлароқ хусусий тиббиёт 
ташкилотлари 2023 йилда 2017 йилга нисбатан 2,7 баро-
барга кўпайиб, уларнинг сони 3 200 тадан 8 560 тага ет-
ди. Айни муассасаларнинг лицензия олиш тартиби содда-
лаштирилиб, бунда улар 2017 йилда 50 турдаги ихтисослик 
бўйича хизмат кўрсатишган бўлса, 2022 йилга келиб бу 
кўрсаткич 126 тага етди.

Шунингдек, хусусий тиббиёт ташкилотлари 2016 йил-
да 726 турдаги тиббий хизматларни кўрсатган бўлса, 2023 
йилга келиб 2 251 турдаги хизматлар йўлга қўйилди. Хусу-
сий клиникаларда 2016 йилда шифо ўринлари сони 16 032 
тани ташкил этган бўлса, улар сони 2,8 баробарга кўпайиб, 
2023 йилда 44 109 тага етган. 

Айтиш жоизки, соҳада эришилган ютуқлар қаторида 
ўз ечимини кутаётган муаммолар ҳам йўқ эмас. Жумладан, 
малакали мутахассисларга бўлган талаб ва эҳтиёжнинг 
юқорилиги, бинолардан фойдаланишдаги ижара нархла-
рининг қимматлиги, муассасаларнинг ўз эҳтиёжлари 
учун республика ҳудудига олиб кириладиган янги тиббий 
асбоб-ускуналар, бутловчи буюмлар ва уларнинг эҳтиёт 
қисмлари ҳамда сарфлаш материаллари учун кўрсатила-
ётган божхона хизматлари, ходимларни хорижга малака 
оширишга юбориш тартибларидаги қийинчиликлар соҳа 
вакилларини жиддий ўйлантирмоқда. 

Мавлуда ИБРАГИМОВА, 
Олий Мажлис Қонунчилик палатаси 
Фуқароларнинг соғлиғини сақлаш 
масалалари қўмитаси аъзоси, 
O‘zLiDeP фракцияси аъзоси:

– Юртимизда хусусий тадбиркорликнинг кенг қўл-
лаб-қувватланаётгани натижасида тиббиёт тизимида ҳам 
хусусий секторнинг ўрни тобора ошиб ва мустаҳкамланиб 
бормоқда. Фаолиятнинг ҳуқуқий асослари яратилди. Пре-
зидентимизнинг 2022 йил 11 апрелдаги “Тиббиётда хусусий 
сектор фаолиятига қўшимча қулайликлар яратиш ва соҳа 
ходимларини қўллаб-қувватлаш чора-тадбирлари тўғриси-
да”ги фармони  бу борада муҳим қадам бўлди. Шунингдек, 
хусусий соғлиқни сақлаш тизимини янада ривожлантириш, 
ҳудудлар аҳолиси учун ихтисослаштирилган тиббиёт хиз-
матларидан фойдаланиш имкониятини ошириш, хусусий 
тиббиёт ташкилотларининг инвестициявий фаоллигини ях-
шилаш, уларни замонавий юқори технологияли асбоб-ус-
куналар ва бутловчи қисмлар билан жиҳозлаш, айниқса, 
тиббиёт туризмини ривожлантириш учун қулай шарт-ша-
роитлар яратиш мақсадида давлатимиз раҳбари 2020 йил 
18 февралда “Хусусий тиббиёт ташкилотларини ривожлан-

тиришни қўллаб-қувватлашнинг қўшимча чора-тадбирлари 
тўғрисида”ги қарорни имзолади. 

Натижада бугунги кунда республикамизда жами  
8 мингдан ортиқ нодавлат тиббиёт ташкилоти фаолият 
юритмоқда. Ушбу хусусий секторда 17 мингдан ортиқ ши-
фокор, 26 мингдан ортиқ ўрта тиббиёт ходимлари халқи-
мизга хизмат кўрсатмоқда. 

Аҳамиятлиси шуки, хусусий тиббиёт ташкилотлари-
нинг сони ҳар йили ўртача 600-700 тага ортмоқда. Маса-
лан, Тошкент шаҳрида  бундай шифохоналар сони 1 минг 
700 та, Андижонда 750 та, Самарқанд, Қашқадарё ва Тош-
кент вилоятларида 650 тадан ошди. Улар томонидан аҳо-
лига 200 дан ортиқ ихтисослик бўйича 2 минг 250 турдан 
зиёд тиббий хизмат кўрсатилмоқда. 

Нодавлат тиббиёт ташкилотларига 2025 йил 1 январга 
қадар қуйидаги тартибда имтиёзлар берилган:

а) ўз эҳтиёжлари учун республика ҳудудига олиб ки-
риладиган янги тез тиббий ёрдам автомобиллари импорт 
божхона божидан озод қилинган;

б) олиб келинадиган янги тиббий асбоб-ускуналар, бут-
ловчи буюмлар ва уларнинг эҳтиёт қисмлари ҳамда сарф-
лаш материаллари учун божхона имтиёзлари мавжуд;

в) сарфлаш материалларини Ўзбекистон Республикаси 
ҳудудига олиб киришда қўшилган қиймат солиғидан озод 
қилинди.

Давлат-хусусий шерикликни ривожлантириш ҳам эъ-
тиборда. “Давлат-хусусий шериклик тўғрисида”ги қонун, 
Президентимизнинг “Соғлиқни сақлаш соҳасида дав-
лат-хусусий шерикликни ривожлантириш чора-тадбирла-
ри тўғрисида” ва Вазирлар Маҳкамасининг “Давлат-ху-
сусий шериклик лойиҳалари амалга ошириш тартибини 
такомиллаштириш тўғрсида”ги қарорлари шулар жумла-
сидан. Ушбу ҳужжатлар асосида соғлиқни сақлаш соҳаси-
да давлат-хусусий шериклик тўғрисида ва давлат-хусусий 
шерик лик лойиҳаларини амалга ошириш учун низомлар 
ишлаб чиқилиб, тасдиқланди. Давлат ва хусусий шерик-
ликнинг ажралмас қисми ҳисобланган аутсорсинг хиз-
матларини ривожлантириш ҳамда давлат тиббиёт муасса-
саларига инвестиция киритиш орқали тиббий хизматлар 
сифатини ошириш мақсадида Вазирлар Маҳкамасининг 
“Ўзбекистон Республикаси Соғлиқни сақлаш вазирлиги ту-
зилмасидаги ташкилотларида аутсорсинг хизматлари кўр-
сатиш тартиби тўғрисида”ги низомни тасдиқлаш хақида”ги 
қарори қабул қилинган. 

Солижон МЎМИНОВ,
Наманган вилояти соғлиқни сақлаш 
бошқармаси бошлиғи, O‘zLiDeP Наманган
вилояти кенгаши раиси:

– Жорий йилнинг 18-29 февраль кунлари Халқ де-
путатлари Наманган вилоят, туман ва шаҳар кенгашла-
ридаги партия гуруҳи аъзолари ва фаолларидан таркиб 
топган ишчи гуруҳлар саволнома асосида тиббиётда ху-
сусий секторни ривожлантириш билан боғлиқ муаммо-
ларни аниқлаш, уларнинг ечими бўйича таклифларни 
ишлаб чиқиш мақсадида барча шаҳар ва туманларда ўр-
ганиш ишларини олиб борди. Ушбу жамоатчилик назора-
ти давомида вилоятдаги мавжуд 500 дан ортиқ хусусий 
тиббиёт муассасаларидан 342 тасининг  фаолияти билан 
танишилди, олдида турган муаммолар ва уларнинг ечими 
юзасидан таклифлари олинди.

Қонунлар, Президентимиз фармон ва қарорларида 
тадбиркорларга яратилган имтиёзлардан фойдланиш да-
ражаси, ҳуқуқий саводхонлик, моддий-техник база, замо-

навий тиббиёт асбоб-ускуналари билан таъминланганлик 
ҳолати, малакали шифокорларга эҳтиёжнинг қай даража-
далиги, кўчмас мулк, бино, ер майдонлари ажратилишида-
ги муаммоларга алоҳида эътибор қаратилди. 

Ўрганиш натижаларидан келиб чиқиб қатор таклифлар  
ишлаб чиқилди:

1. “Давлат-хусусий шериклик тўғрисида”ги қонун-
нинг 31-моддаси 1-хатбошисида давлат-хусусий шериклик  
объекти жойлашган ва (ёки) ДХШ тўғрисидаги битимда на-
зарда тутилган фаолиятни амалга ошириш учун зарур бўл-

ган, давлат шеригига доимий фойдаланиш ҳуқуқи асосида 
тегишли бўлган ер участкалари ёки уларнинг бир қисми дав-
лат шериги томонидан хусусий шерикка ДХШ тўғрисидаги 
битимда кўрсатилган муддатга ва шартлар асосида ижара-
га берилиши кўрсатилган.  Аммо  ер майдонларини ижара-
га бериш  тартиб-тамойиллари ва талаблари қонунчиликда 
белгиланмагани сабабли бўш ер майдонларида лойиҳани 
амалга ошириш учун ижара шартномасини тузиш имкони-
яти йўқ. Шу боис  қонуннинг ушбу бандига “ДХШ объекти 
жойлашган ва (ёки) ДХШ тўғрисидаги битимда назарда ту-
тилган фаолиятни амалга ошириш учун зарур бўлган, дав-
лат шеригига доимий фойдаланиш ҳуқуқи асосида тегишли 
бўлган ер участкалари ёки уларнинг бир қисми давлат ше-
риги томонидан хусусий шерикка ДХШ тўғрисидаги би-
тимда кўрсатилган муддатга берилади” тарзида ўзгартиш 
киритилишини мақсадга мувофиқ, деб ҳисоблаймиз.

2. Давлат-хусусий шериклик соҳасини ривожланти-
риш мақсадида ҳудудлар кесимида 1 миллион АҚШ дол-
лари миқдорида субсидиялар ажратиш. 

3. ДХШ асосида бериладиган объектларни мавжуд 
норматив ҳужжатларга асосан 49 йилгача берилиши бел-
гиланган бўлса-да, ишчи гуруҳларнинг аниқлашича, бирор-
та объект 15 йилдан узоқ муддатга берилмаган. Яна бир 
масала – ДХШ асосида берилиши кўзда тутилган объект-
ларни тадбиркорларга бериш масаласи ҳам очиқ қолаётга-
ни аниқланди. “Бешкапа Санаторийси”, Чортоқ туманидаги 
“Болалар санаторийси” ва бошқаларни мисол келтириш 
мумкин.

4. Ўрганишлар давомида энг кўп учраган муаммо 
бу банк кредитлари билан боғлиқ масала бўлиб, аксар 
ҳолларда хусусий клиникалар томонидан олинган банк 
кредитларини қайтаришда кўрилаётган кескин чоралар 
натижасида кўплаб тадбиркорлар ҳали иш фаолиятини 
бошламай туриб, фаолиятини тўхтатишга мажбур бўл-
моқда. Бундай клиникалардан бири Норин туманининг 
чекка қисмидаги “Шифо мeдикал” хусусий клиникаси-
дир. Замонавий усулдаги мазкур иншоотни қуриб бит-
казиш ва жиҳозлаш учун “Микрокредитбанк” томонидан 
3,5 млрд сўм миқдорида сармоя ажратилган. Бугунги 
кунда тадбиркорга нисбатан жиноий иш қўзғатилган ва 
суд тартибида кўрилмоқда. Ўтказилган судларнинг би-
рида ишчи гуруҳ аъзолари бўлган бир гуруҳ депутатлар 
жамоатчи сифатида иштирок этишган.

Банк кредитлари билан боғлиқ муаммолар кўплиги-
ни инобатга олган ҳолда мамлакатимизда хусусий тибби-
ёт соҳасини ривожлантириш мақсадида тижорат банклари 
томонидан берилган кредитларни қайтаришда узилишлар 
бўлган тақдирда кредит маблағнинг ҳаммасига эмас, бал-
ки тўланиши керак бўлган қисмига нисбатан чоралар кўриш 
тизими жорий этилса, тадбиркорларга анча қулайликлар 
яратилган бўлар эди. Чунки тадбиркор ўзи кредитини тўлай 
олмагани етмаганидек, унга нисбатан яна жарима ва бош-
қа жиддий чоралар кўрилиши унинг фаолиятига ва соҳа 
ривожига тўсқинлик қилади.

5. Уйчи туманидаги “SD clinic” маркази оилавий ши-
фокорлар, яъни олий тоифали эр ва хотин врачлар ҳамда 
уларнинг икки нафар ўғли ва келинлари томонидан таш-
кил этилган. Мазкур марказ эгалари ишчи гуруҳга мам-
лакатимизда оилавий тадбиркорликка берилган ком-
мунал тўловлар ва солиқ имтиёзларидан фойдаланиш  
бўйича таклифларини билдиришди. Халқ депутатлари 
Наманган вилоят кенгашидаги партия гуруҳининг мазкур 
ўрганишлар якуни бўйича ўтказилган йиғилишида давлат 
солиқ инспекцияси томонидан бунга эътирозлар йўқлиги 
билдирилди, аммо вилоят соғлиқни сақлаш бошқармаси 
вакиллари эса лицензия беришда бунинг имкони йўқли-
гини билдиришди. 

6. Шу йил 1 апрелдан қўшилган қиймат солиғи-
нинг  амалга киритилиши нархларнинг ошишига олиб 
келади. Бу, айниқса, банк кредити бор тиббиёт мар-
казлари учун қийинчилик келтириб чиқариши аниқ. Ма-
на, масалан, “Андрология” маркази 2022 йилда қуриб 
битказилган. “Алоқабанк” орқали чет эл банкидан 800 
минг АҚШ доллари миқдорида кредит олиб фаолия-
тини бошлаган. Бинонинг иситиш тизимини яхшилаш 
учун яна 900 миллион сўм миқдорида банк сармояси-
дан фойдаланган. Марказ топадиган ойлик маблағнинг  
12 фоизи, яъни 96 миллион сўм қўшимча харажат сифати-
да қўшилиши фаолиятга ва уни ривожлантириш учун оли-
надиган замонавий тиббий жиҳозларнинг кечикишига ёки 
олиш имконининг умуман йўқолишига олиб келмоқда. Де-
мак, хусусий тиббиёт соҳасида қўшилган қиймат солиғига 
нисбатан имтиёзни қўллаш жоиз. Бундай мисолларни яна 
кўплаб келтириш мумкин.

Суннатулло ҒАФФОРОВ,
Соғлиқни сақлаш вазирлиги бош стоматологи,
тиббиёт фанлари  доктори, профессор:
                          
– “Ўзбекистон – 2030” стратегияси ва қатор кўрсат-

маларга асосан стоматология соҳасида юқори малакали 
тиббиёт кадрларини халқаро талаблар ва стандартлар да-
ражасида тайёрлашни янада такомиллаштириш, ривож-
ланган хорижий мамлакатларнинг илмий-амалий-даволаш 
муассасалари билан алоқаларни ривожлантириш, соҳада 
илғор ахборот-коммуникация ва таълим технологияларини 
жорий этиш, стоматология соҳасидаги ташкилий-ҳуқуқий 
ҳужжатларни ишлаб чиқиш давр талабидир.

Ҳозирда республикамизда давлат (тахминан 2 583 иш 
ўрни) ва нодавлат (10 000 мутахассис) тиббиёт муассаса-
ларида жами 14 000-15 000 нафар стоматолог-мутахассис 
фаолият юритиб келмоқда. Шунга қарамай аҳоли ораси-
да тиш қаттиқ тўқимаси кариеси – 88-91 фоиз; нокариес 
патологиялар – 30-35 фоиз; пародонт тўқимаси патология-
лари – 73-78 фоиз; оғиз бўшлиғи шиллиқ қавати патологи-
ялари – 35-37 фоиз; тиш пульпаси яллиғланиши ва перио-
донт тўқимаси патологиялари ҳар 3 та кариес тишнинг бир 
асорати сифатида учрамоқда. Катта ёшдаги аҳолининг 60 
фоизи мураккаб конструкцияли тиш протезларига муҳтож, 
ўсмир ёшдаги ва болалар орасида – 30-37 фоиз ортодон-
тик муолажага, яъни мураккаб конструкцияли аппарат-
ларга муҳтожлик, чакка-пастки жағ бўғими артикуляр ва 
ноартикуляр патологиялари 35 фоизгача учраши кузатил-
моқда. Айни оғиз бўшлиғи ва юз-жағ соҳасидаги патологик 
ҳолатларни ўз вақтида даволамаслик (мутахассис хатолик-
лари, эътиборсизлик ёки моддий етишмовчилик ва бошқа 
сабаблар) кейинчалик асоратларга – яллиғланишли септик 
ҳолатлар, чакка-пастки жағ бўғими нуқсонлари, юқумли 
касалликлар, эндокринологик, ревматологик, неврологик, 
психоневрологик, ЛОР ва овқат ҳазм қилиш аъзоларининг 
қайтмас патологик ўзгаришларига сабаб бўлмоқда. 

Тиббий хизмат, жумладан, стоматология соҳаси 
босқичма-босқич ўз-ўзини таъминлаш ва тўлиқ пулли хиз-
матга ўтиши оқибатида қатор вилоят, шаҳар, туман сто-
матология поликлиникалари Соғлиқни сақлаш вазирлиги 
тасарруфидан чиқиб ёки кўп тармоқли оилавий поликли-
никалар таркибига қўшилиб кетди. Натижада стоматолог 
мутахассисларнинг фаолият низоми – иш ўринлари сони, 
меҳнатга ҳақ тўлаш тартиби, тоифаси билан боғлиқ ҳақ 
тўлаш, оммавий профилактика, санация (даволаш ва про-
тезлаш), оғиз бўшлиғи ва юз-жағ соҳаси тўқима ва аъзо-
ларининг патологиялари тўғрисидаги статистик маълумот-
лар олиб бориш аросатда қолди.

Вазирлик тизимидаги ва нодавлат стоматологик хиз-
матларни яхшилаш, назорат қилиш, иқтидорли мутахассис-
лар билан таъминлаш, меъёрий ҳужжатлар ишлаб чиқиш 
ва амалиётга татбиқ этиш, пировардида аҳоли орасида 
стоматология ва юз-жағ соҳаси касалликларининг олди-
ни олиш ҳамда касалликларни башоратлаш (диагностика) 
учун замонавий ёндашувга эҳтиёж кескин ортиб бормоқда. 
Ушбу эҳтиёжни ҳисобга олган ҳолда Соғлиқни сақлаш ва-
зирлиги қошида республика миқёсидаги Стоматология ва 
юз-жағ соҳаси илмий-амалий тадқиқот институтини таш-
кил қилишни мақсадга мувофиқ деб ҳисоблаймиз. 

Таклиф этилаётган ушбу институт стоматология ва юз-
жағ соҳасида аҳоли орасида кузатилаётган муаммоларни 
ижобий ҳал қилиш учун илмий-амалий тадқиқотлар олиб 
бориш, энг сифатли ва самарали амалий тиббий хизматлар 
кўрсатиш, соҳага тегишли бўлган меъёрий ҳужжатлар ва 
низомлар лойиҳаларини тайёрлаш вазифаларини амалга 
ошириши мумкин. Шунингдек бу макан маҳаллий стомато-
логик хомашёлар – қолип олувчи ва протез маҳсулотлари, 
пломбалар ва даволовчи майда анжомлар, юз-жағ соҳаси-
нинг функционал мосламалари ва дори воситалари ярати-
лиши ҳамда ишлаб чиқарилишини йўлга қўйиб, соҳага оид 
замонавий илмий-тадқиқотлар ўчоғи бўлиб хизмат қила-
ди. Хорижий давлатлар мутахассислари ва муассасалари 
билан илмий-амалий келишувлар олиб боради, соҳадаги 
олий малакали мутахассислар (докторантлар, клиник-ор-
динаторлар, илмий тадқиқотчи олимлар) тайёрлайди. Юқо-
ридаги асослар ҳамда “Ўзбекистон – 2030” стратегияси 
талабларини инобатга олган ҳолда, республикамиз ушбу 
соҳани ҳам халқаро андозалар даражасида ривожланти-
риш мақсадида Стоматология ва юз-жағ соҳасидаги ил-
мий-амалий тадқиқот институтини ташкил этишни соҳа му-
тахассислари номидан таклиф этамиз.

P/S.: Давра суҳбатида соҳанинг давлат то-
монидан қўллаб-қувватланиши нафақат аҳолига 
юқори сифатли тиббий хизмат кўрсатиш, балки 
минглаб иш ўринлари яратиш, тажрибали ши-
фокорларнинг чет мамлакатларга кетишининг 
олдини олишга хизмат қилиши ҳам эътироф 
этилди.  Билдирилган фикр, ташаббуслар, муам-
молар таҳлил қилиниб, партиянинг фракцияси ва 
тегишли вазирлик орқали ижобий ҳал қилиниши 
бўйи ча вазифалар белгилаб олинди.

Нурхон ЭЛМИРЗАЕВА, 
“XXI asr” мухбири.

Суратларни Сардор АМИНЖОНОВ олган.

04 “ЯШИЛ МАКОН” УМУММИЛЛИЙ ЛОЙИҲАСИ

ҚОРАҚАЛПОҒИСТОН ✍ 
РЕСПУБЛИКАСИ
O‘zLiDeP Қорақалпоғистон Республикаси Кенгаши му-

тасаддилари қамровни имкон қадар кенгроқ олишга инти-
лаётгани эътиборга молик. Улар бир эмас, икки туманда 
партия боғини яратиш таклифи билан чиқишди. Шу тариқа 
электорат вакиллари билан биргаликда Чимбой туманида-
ги “Кенес” ҳамда Кегейли туманидаги “Жанабазар” овул 
фуқаролар йиғинларида “O‘zLiDeP боғи” ташкил қилинди. 
Партия номи билан аталадиган ушбу масканга маҳаллий 
иқлимга мос, иссиқ ва совуқ об-ҳаво шароитига чидамли 
навлар танланди. Икки боққа жами 5 минг 500 туп мевали 
ва манзарали дарахт ниҳоллари қадалди.

Кўчат экиб, боғ яратмоқ дунёдаги энг савобли амал-
лардан саналади. Ота-боболаримиз ўз хонадонлари то-
морқаси ва йўл четларига қаламча суқиб қўйишни ҳеч қа-
чон канда қилмаган. Унган ниҳолларга йил бўйи эътибор 
қаратиб, эринмай парваришлаган. Ҳаттоки, дала-даштлар-
га ҳам қўлда сув ташиб суғорган зарур пайтда. Дарахтлар 
билан тиллашиб, гўзал боғ-роғларни яратишган. Олтин 
қадрият йиллар оша узвий давом этиб, бугун юртимизда 
умуммиллий ҳаракатга айланди. Ушбу кўчатлар ҳадемай 
катта бўлиб, ўз сояси ва мевасидан одамларни баҳраманд 
қилади.

Кўчат экиш ишларида партиянинг Қорақалпоғистон 
Республикаси Кенгаши ходимлари, туман ҳокимликлари 
мутасаддилари, депутатлар, нуронийлар, овул фуқаролар 
йиғинлари фаоллари ва ёшлар кўнгилли бўлиб иштирок 
этишди.  

– Атроф-муҳитни озода сақлаш азалий урф-одатла-
римиздан ҳисобланади, – дейди Кегейли тумани “Жанаба-
зар” овул фуқаролар йиғинида истиқомат қилувчи нуро-
ний  Шерниёз Панаев. – Дарахтлар эса ҳавони тозалашда 
беминнат кўмакчи. Уларга ўзини тутиб олгунча парвариш 
керак, холос. Ҳали бу боғлар бир боғлар бўлади – асти 
қўяверасиз!? 

– “Яхшидан боғ қолади” деганларидек, хайрли ташаб-
бусга биз ҳам  ўз ҳиссамизни қўшяпмиз, – дейди Халқ де-
путатлари Нукус шаҳар кенгаши депутати Ақлима Сайпова. 
– Мана уч йилдирки, мазкур лойиҳа доирасида кенг кўлам-
ли ободонлаштириш, кўкаламзорлаштириш ишлари амалга 
ошириб келинмоқда. Изчил тадбирлар тобора такомилла-
шиб, кўчат етиштириш ва етказиш, иқлим шароитига мос 
ниҳолларни экиш ва парваришлаш, суғориш масалаларига 
ҳар қачонгидан жиддий аҳамият қаратилмоқда. Асосийси, 
бу каби улуғвор ва эзгу ишларга ёши улуғ нуронийлардан 
тортиб,  ёш авлод вакилларигача бирдек ҳисса қўшяпти.

ЖИЗЗАХ ВИЛОЯТИ 
Ўзбекистон Либерал-демократик партияси мутасад-

дилари, Олий Мажлис Қонунчилик палатасидаги O‘zLiDeP 
фракцияси аъзолари, маҳаллий кенгашлар депутатлари, 
электорат вакиллари Президентимиз томонидан 2024 йил 
29 март куни “Яшил макон” лойиҳаси доирасида баҳорги 
экиш мавсумини ташкил қилиш ва чиқиндиларни бошқа-
ришни такомиллаштириш юзасидан ўтказилган видеосе-
лекторда белгилаб берилган топшириқлар ижросини са-
марали таъминлашга катта шижоат билан киришдилар.

Кенг кўламли лойиҳа доирасида бу йилги баҳор-
да мамлакатимизда 125 миллион туп кўчат экилиши мўл-
жалланган. Айни кунларда O‘zLiDeP вакиллари барча 
маҳаллаларда, йўл бўйларида, корхона ва ташкилотларда, 

тиббиёт ва таълим масканларига қарашли ҳудудларда, кў-
ча ва хонадонларда кўчат экиш ишларида фаоллик кўрсат-
япти. Республика бўйлаб жойларда “O‘zLiDeP боғи” барпо 
қилиняпти.

Хусусан, O‘zLiDeP Жиззах вилоят ҳудудий партия таш-
килоти ҳам ушбу ташаббусни илгари сурди. Жиззах шаҳри 
Амир Темур маҳалласи ҳудудида бошланган кўчат экиш жа-
раёнида O‘zLiDeP Сиёсий Кенгаши Ижроия қўмитаси раи-
си Актам Хаитов, Олий Мажлис Сенати аъзолари Рисқул 
Сиддиқов, Нусратилла Пардаев, Холида Алимова, Олий 
Мажлис Қонунчилик палатаси депутати Феруза Нигмато-
ва, Халқ депутатлари вилоят кенгашидаги партия депутатлик 
гуруҳи аъзолари ҳам фаол иштирок этдилар.

Қалб амри билан умумхалқ ҳаракатига  беминнат ҳис-
са қўшиш истагида кўчат экиш жараёнида қатнашган ҳа-
шарчилар томонидан янги барпо этилаётган боққа 1 000 
туп мевали ва манзарали кўчат ниҳоллари қадалди.

Шу ўринда либераллар томонидан яхши ният билан 
қадалган ҳар бир кўчатни суғориш ва парваришлаш бўйича 
аниқ чора-тадбирлар белгиланганини алоҳида таъкидлаб 
ўтиш жоиз.

АНДИЖОН ВИЛОЯТИ 
Халқимиз маънавиятида, сурату сийратида бошқалар 

ўрганса ва ўз юртида қўлласа арзигулик кўпгина ибратли 
тажрибалар мавжуд. Масалан, “Яшил макон” умуммиллий 
лойиҳаси доирасида  кўчат экиш, боғ яратиш каби тадбир-
лар кўпчиликни бирдамликка, аҳилликка ва меҳр-оқибатга 
ундаши билан ажралиб туради.

Давлатимиз раҳбарининг бевосита ташаббуси билан 
амалга оширилаётган хайрли ишлар табиатни севадиган, 
эл ободлигига бефарқ бўлмаган O‘zLiDeP фаолларини ҳам 
эътиборсиз қолдирмади.

Партия Андижон вилоят кенгаши вакиллари, маҳаллий 
кенгашлар депутатлари, БПТ раислари билан биргаликда 
“Яшил макон” умуммиллий лойиҳаси доирасида Асака ту-
манидаги  “Кужган олтин даласи” фермер хўжалигининг  
3 гектар ер майдонида “O‘zLiDeP  боғини барпо этамиз!” 
шиори остида 1 500 туп  мевали ва маназарали дарахт кў-
чатлари ўтқазилди.

– Бундай тадбирларимиз замирида экологик барқа-
рорлик, мусаффо осмонни асрашдек эзгу амаллар му-
жассам, – дейди O‘zLiDeP Андижон вилоят кенгаши ра-
иси Хуршидахон Халилова. – Сайловчиларга, аввало, 
бизнинг ўзимиз намуна бўлишимиз зарур. Жойларда ўт-
казилаётган айни тадбирлар аҳоли саломатлигини мус-
таҳкамлашга, долзарб вазифалар ижросини таъминлаш-
га хизмат қилади.

– Яшаб турган жойимизни ободонлаштириш ва кўка-
ламзорлаштириш туфайли кўнгил шодликка тўлади, тур-
муш файзли ва фаровон бўлади, – дейди Асака тумани  
“Кужган олтин даласи” фермер хўжалиги раҳбари Маҳфу-
захон Аҳмедова. – Яқин орада бу ҳудудда партиямиз боғи 
гуллаб-яшнаб, атрофга яшиллик улаша бошлайди.

Мазкур лойиҳа доирасида дарахт экиш акцияси вило-
ятнинг бошқа туманларида ҳам қизғин давом этмоқда.

БУХОРО ВИЛОЯТИ 
“Яшил макон” лойиҳаси доирасида амалга оширила-

ётган амалий ҳаракатларда халқимизнинг азалий анъана-
лари ўзини яққол намоён этиб турибди. O‘zLiDeP Бухоро 
вилояти ва Жондор тумани кенгашлари ҳам эзгу ташаббус-
ни қўллаб-қувватлаб, кўкаламзорлаштириш ишларига му-
носиб ҳисса қўшишга бел боғлади.

Жондор туманининг “Янгиобод” МФЙ ҳудудидан ўтув-
чи халқаро аҳамиятдаги “М-37” магистраль йўли ёқасида 
барпо этилаётган боғ ҳамманинг эътиборига тушди. Уни 
яратиш ишларида партиянинг масъул ходимлари, маҳал-
лий кенгашлар депутатлари фаол иштирок этиб, 500 тупга 
яқин мевали ва манзарали дарахт кўчатлари ўтқаздилар.

Тадбирда қатнашган партия фаоллари бундай савоб-
ли меҳнат уларга роҳат бағишлаганини ҳам яширишмади. 
Зеро, аҳилликда гап кўп-да. Бирлашган ўзар, бирлашмаган 
тўзар нақлининг бутун фалсафаси ҳам шу жараёнда яққол 
кўзга ташланди. 

СУРХОНДАРЁ ВИЛОЯТИ 

Бутун дунёда иқлим ўзгариши натижасида экологик 
вазиятни барқарорлаштириш зарурати пайдо бўлмоқда. 
Шунинг учун ҳам янги ўнйилликнинг асосий йўналишлари-
дан бири бу атроф-муҳитни муҳофаза қилишдир.

Юртимизда ҳам табиатга салбий таъсирни камайти-

риш, табиий экотизимларни сақлаш ва тиклаш борасида 
кенг кўламли ишлар олиб борилмоқда. Ушбу хайрли ишга 
O‘zLiDeP депутатлари ҳам ҳисса қўшмоқда.

Хусусан, O‘zLiDeP Сурхондарё вилояти кенгаши раи-
си, вилоят кенгаши депутати Алишер Рўзиев бошчилигида 
ҳудудий кенгаш жамоаси Термиз ҳамда Олтинсой тумани-
да яшил макон яратиш лойиҳасида фаол иштирок этмоқда. 
Айни баҳор мавсуми бўлгани боис туманлардаги кўча ёқа-
лари, корхона ва ташкилот, муассасалар ҳамда дала чети-
даги ички ариқлар атрофларига манзарали дарахт кўчат-
ларини экиш, ободонлаштириш ишлари авж паллага кирди. 
Жараёнда депутатлар ва партия вакиллари ҳам фаол қат-
нашиб, мевали ва манзарали дарахт кўчатларини ўтқазиш-
ди.

Олтинсой туманидаги “Қўш арча” маҳалласида 324 туп 
кўчат экилди. Шулардан 120 туп арча, 84 туп гилос, 40 туп 
олма, 60 туп олча ва 20 туп нок кўчатларини ташкил этади.

ТОШКЕНТ ВИЛОЯТИ 
Бўстонлиқ тумани “Қўшқўрғон” МФЙда ҳам “O‘zLiDeP 

боғи” барпо қилинди. Унда Олий Мажлис Қонунчилик па-
латасидаги партия фракцияси аъзолари, партия Сиёсий 
Кенгаши Ижроия қўмитаси, Тошкент шаҳар ва Тошкент ви-
лояти кенгашлари ходимлари уюшқоқлик ва шижоат билан 
иштирок этишди.

Дастлаб партия фаоллари иштирокида семинар таш-
кил қилиниб, кўчат экиш тартиби ва сирлари мутахассис-
лар томонидан батафсил тушунтириб берилди. Шундан 
сўнг бу ҳудудга 1 000 туп манзарали ва мевали дарахт кў-
чатлари ўтқазилиб, унинг парвариши бўйича ҳам масъули-
ятни ўз зиммаларига олишди.

– “Яшил макон” умуммиллий лойиҳасида биз депу-
татлар ҳам фаол қатнашяпмиз, – дейди Олий Мажлис  
Қонунчилик палатасидаги O‘zLiDeP фракция аъзоси 
Ғайрат Абдиев. – Мана уч йилдирки, мазкур хайрли лойи-
ҳа доирасида кенг кўламли ободонлаштириш, кўкалам-
зорлаштириш ишлари амалга ошириб келинмоқда. Лойиҳа 
доирасидаги тадбирларни амалга ошириш механизми ҳам 
тобора такомиллашиб бормоқда. Хусусан, кўчат етишти-
риш ва етказиш, иқлим шароитига мос ниҳолларни экиш ва 
парвариш лаш, суғориш масалаларига ҳар қачонгидан кат-
та аҳамият қаратилмоқда.

Айтиш керакки, келажагимизга дахлдор ҳаётий ҳара-
кат бутун эл-юртимизни ягона улуғвор мақсад атрофида 
жипслаштира олди. Умуммиллий лойиҳани қўллаб-қув-
ватлаган халқимиз аллақачон маҳаллалари ва оилалари-
га тегишли бўш жойларга яхши ният билан ниҳол қадаш-
ни бошлаб юборди. Ҳар бир юртдошимиз ўзи истиқомат 
қилаётган масканнинг ободлиги, кўркамлиги йўлида фаол 
иштирокчига айланди. Бу эса, ўз навбатида, халқимиз бун-
ёдкорлик салоҳиятининг яна бир ёрқин намунаси бўляпти, 
десак янглишмаймиз.

Она Ватан тақдирига бефарқ бўлмасдан, унинг тобо-
ра ободлик ва кўркамлик касб этишида камарбаста бўлиш  
бугун ҳар бир ватандошимизнинг ҳаётий маслагига айла-
ниши лозим. Зотан, барпо этаётганимиз яшил майдонлар-
нинг мамлакатимиз экологияси ва халқимиз саломатли-
гидаги аҳамияти беқиёс бўлиб, бугун эзгу ниятлар билан 
қадаган ниҳолларимиз эса жонажон Ўзбекистонимизнинг, 
ҳар биримизнинг ортимиздан униб-ўсиб келаётган ёш ав-
лод манфаатлари учун хизмат қилади.

ФАРҒОНА ВИЛОЯТИ 
Фарғона вилояти Қувасой шаҳар “Арсиф” ҳудуди-

даги адирликда “Яшил келажак” шиори остида барпо қи-
линган “O‘zLiDeP боғи”да партия вилоят, Қувасой шаҳар 
кенгашларининг 200 нафардан ортиқ фаоллари 3 000 туп 

мевали дарахт кўчатлари ўтқазиб, унинг парвариши бўйича 
ҳам масъулиятни ўз зиммаларига олдилар.

– Юртбошимиз ташаббуси билан бутун мамлакат 
миқёсида давом этаётган “Яшил макон” умуммиллий лойи-
ҳасида партиямиз фаоллари ҳам фаол қатнашяпти, – дей-
ди O‘zLiDeP Фарғона вилоят кенгаши раиси Раҳматилло 
Камолов.

 

ҚАШҚАДАРЁ ВИЛОЯТИ 
Қашқадарёлик депутатлар ва партия аъзолари Ғузор 

туманида жойлашган  “Шўртан газ кимё мажмуаси” МЧ-
Жга ёндош 4,2 гектар майдонда “O‘zLiDeP боғи” ташкил 
этишди. 

– Бугунга қадар маслакдошларимиз томонидан барпо 
этилаётган мазкур боғ ҳудудига 3 минг тупга яқин манза-
рали дарахт кўчатлари ўтқазилди, – дейди Халқ депутат-
лари Қашқадарё вилоят кенгашидаги O‘zLiDeP депутат-
лик гуруҳи  раҳбари Иброҳим Халилов. – Асосий мақсад 
нефть-газ саноати корхоналари жойлашган туманимизда 
экологик вазиятни яхшилаш, аҳоли саломатлигини муҳо-
фаза этиш, атроф-муҳит мусаффолигини таъминлашдир. 
Чўл ҳудудига экилган ҳар қандай кўчат ҳам кўкаравермай-
ди. Бунинг учун воҳа иқлимига мос, иссиқ ва совуқ об-ҳа-
во шароити ҳамда сувсизликка чидамли бўлган манзарали 
дарахт кўчатларини танлаш керак.  Мамнуният билан таъ-
кидлайманки, яхши ният билан кўчат ўтқазиб, боғ яратиш 
воҳамиз меҳнаткашларининг севимли машғулотига, маҳал-
ладошлар учун эзгу анъанага  айланди. Биз экилган кўчат-
ларни кўкариб чиқиши учун суғориш ва парваришлаш юза-
сидан ҳам аҳолига тарғибот ишлари олиб боряпмиз. Йўл 
атрофлари, сайҳонликлар ва адирларга экилган дарахт-
ларни томчилатиб суғориш  ускуналари  ёрдамида суғо-
ришни йўлга қўйганмиз. Ҳар бир кўчатни кўкартириб олиш 
ва парваришлаш борасида амалий ишлар қилиняпти.  

Маълумот учун таъкидлаш керакки,  “Яшил макон” 
лойиҳаси доирасида вилоятда 10 миллион 580 минг туп 
мевали ва манзарали дарахт кўчатлари экилди. Кўкалам-
зорлаштириш тадбирларида партия вилоят ва туман кен-
гашлари масъул ходимлари, маҳаллий кенгаш депутатлари 
саъй-ҳаракати билан 2 миллион тупдан кўпроқ мевали ва 
манзарали дарахт ниҳоллари қадалди. Биргина Касби ту-
ман партия фаоллари томонидан 55 минг туп тут кўчатлари 
ўтқазилганини ҳам алоҳида таъкидлаш лозим. 

 
*** 

Мухтасар хулоса ўрнида эса халқимизнинг ардоқли ва 
суюкли шоири Эркин Воҳидовнинг ўша машҳур ва халқчил 
шеъридаги ўтлиғ сатрларни эсламоқ  жоиз:

Гулу ниҳолингга бахш этиб ҳаёт,
Сув бер ва бу сувга меҳр деб қўй от.
Сендан фарзандингга боғ қолсин, эй дўст,
Боғинг Ватан деган ном олсин, эй дўст.

Саҳифа “ХХI asr” мухбирлари ва 
O‘zLiDeP матбуот хизмати 

ҳамкорлигида тайёрланди. 

БОҒИНГ БОҒИНГ ВАТАНВАТАН ДЕГАН  ДЕГАН 
НОМ ОЛСИН, ЭЙ ДЎСТ!НОМ ОЛСИН, ЭЙ ДЎСТ!

Кўзни қувнатадиган яшил ҳудудлар, баҳри 
дилимизни очадиган боғ-роғлар ҳақида гап 
кетганда, беихтиёр Амир Темур, Заҳириддин 
Муҳаммад Бобур, Мирзо Улуғбек барпо этган 
ва етти иқлимга достон бўлган манзилу 
маконлар фикру хаёлимизни эгаллайди. 
“Темур тузуклари”даги мана бу битик эса 
Соҳибқироннинг келгуси наслларга қутлуғ 
даъвати сифатида авлоддан авлодга ўтиб 
келаётир: “Ҳамишалиғ таъкид этур эдим: хон 
бўлсанг-да боғ ярат, гадой бўлсанг-да боғ ярат 
– бир кунмас-бир кун мевасини татирсен”.

Ўзбекистон Қаҳрамони Эркин Воҳидов 
пурмаъно даъватдан илҳомланиб ўтли 
шеърлар ёзиш баробарида ўзи ҳам баҳор ва куз 
мавсумларида қайга борса кўчат эккан, мевали 
ва манзарали ниҳоллар қадаган бўлса, не ажаб. 
Халқ шоирига ҳамроҳлик қилган зиёлиларнинг 
айтишича, бундан 43 йил илгари Сайхунобод 
туманидаги 11-умумий ўрта таълим мактабида 
ҳам Эркин ака бир туп шумтол (ясень) эккан 
экан. Ҳозирда шу дарахт атрофи ўралиб, 
ўриндиқлар ўрнатилган. Ёшлар унда мушоира 
ўтказишади. Маърифатнинг нажоткор кучи 
хусусида суҳбатлар қуришади.

Бу маълумотларни келтиришдан мақсад 
шуки, Президентимиз ташаббуси билан амалга 
оширилаётган “Яшил макон” умуммиллий 
лойиҳаси азалдан мустаҳкам асосга эга. Асрлар 
давомида бу анъана тобора такомиллашиб 
келган. Янги Ўзбекистонда мазкур хайрли 
тадбир янги босқичда ривожланаётгани 
диққатга сазовор.

Тадбиркорлар ва ишбилармонлар ҳаракати 
– Ўзбекистон Либерал-демократик партияси 
ҳам ана шу эзгу жараёнда фаол иштирок 
этибгина қолмай, уни янада оммалаштириш ва 
лойиҳанинг долзарб аҳамиятини электоратга 
етказиш, аҳоли қатламлари ўртасида тарғиб 
қилиш ниятида қатор ташаббусларни илгари 
сурмоқда. Мамлакатимиз ҳудудларида 
“O‘zLiDeP боғи” барпо қилинаётгани фикримиз 
далилидир. 

Мамлакат тараққиёти, ислоҳотлар натижадорлиги илм-
фанни ривожлантириш билан бевосита боғлиқ. Президентимиз 
Шавкат Мирзиёев томонидан таълимдаги камчиликлар 
танқидий таҳлил этилиб, истиқболли режалар белгилаб 
берилгач, замонавий илм-фан ва ишлаб чиқариш соҳаси талаб 
қилган барча масалаларни ижобий ҳал этишга қаратилган 
давлат сиёсати амалга оширилаётгани Янги Ўзбекистонни 
қуришдек улуғвор вазифани адо этишда муҳим қадам 
бўлмоқда. 

/ / / ОЙНА/ / / ФАОЛИЯТ

“ Қ О Р А  Б О З О Р ”“ Қ О Р А  Б О З О Р ”  
...Эсингиздами, бундан атиги саккиз йил илгари хорижда 

ишлаётган яқинингиз жўнатган чет эл валютасини миллий 
сўмга  минг бир таҳлика остида алмаштиришга мажбур эдингиз. 
Бозорларда уя қуриб олган валютафурушлар ҳар кун ва ҳатто ҳар 
соатда АҚШ доллари курсини ўзлари хоҳлаганча белгилашар, 
бунинг устига, ҳуқуқ органлари тасодиф ўтказадиган рейдларга 
тушиб қолгудек бўлсангиз... ўз пулингиздан ажралиб қолиш бир 
ёқда турсин, энг ёмони, гувоҳ мақомида турли маҳкамаларга 
овораи сарсон бўлиб қатнашингиз ортиқча эди.

У маҳаллари банклар ҳар ҳаф-
тада валюталар курсини эълон қи-
лар, аммо охирида “валютани ушбу 
курс бўйича алмаштиришни зимма-
сига олмаслигини” эслатиб қўярди.

Президентимизнинг валюта бо-
зорини эркинлаштириш борасидаги 
тарихий қароридан сўнг тижорат 
банкларида хорижий валюталар-
ни миллий сўмга банк курси бўйи-
ча алиштириб бериш йўлга қўйил-
ди. Ҳозирда исталган банкка кириб, 
доллар, евро, рубль ё бошқа давлат 
пулини  миллий валютага алишти-
риш мумкин.

Эсимда, давлатимиз раҳбари-
нинг дадиллик билан қилган қаро-
ри кучга киргач, “қора бозор”ларга 
жиддий зарба берилиб, текинхўр 
валютафурушларнинг пайтавасига 
қурт тушиб, аксарияти бозорларни 
тарк этганди. Аммо...

Хоразмдаги Урганч деҳқон бо-
зорининг ҳар икки дарвозасидан ки-
раверишингиздаёқ қўлига бир даста 
пул ушлаганча “Доллар, рубль, евро, 
тенге оламиз!” дегувчиларнинг яна 
бозори чаққонлашибди. Ҳазорасп 
деҳқон бозори, хуллас, хуллас, де-
ярли ҳамма бозорларда аҳвол шу.

Савол туғилади: хўш, қонуний 
ишлаётган банклар таклиф этаётган 
курсдан “қора бозор”дагиларники 
деярли фарқ қилмайди. Унда нега 
одамлар уларга юзланяпти?

Европада ишлаётган ўғли 
жўнатган валютани бир қўшним “қо-
ра бозор”да сўмга нега алмаштир-
гани сабабини шундай изоҳлади: 
“Банкка борсанг, қўлингга рақам 
ёзилган қоғоз тутқазишади. Икки-уч 
соат вақтинг кетади. Бозорда эса 
анави валютафурушлар бир сония-
да алмаштириб беради, мана сизга 
фарқи”...

Бу фикрда жон бор. Яқинда 
ўзим пластик картамни алмаштириш 
учун “Халқ банки”нинг Боғот туман 
филиалига бордим. Навбат рақамим 

“93” эди. Икки соат деганда навба-
тим келди.

“Бош прокуратура ҳузуридаги 
департаментнинг ... вилоят бошқар-
маси томонидан ИИБ ходимлари 
билан ҳамкорликда ... туманида ўт-
казилган тезкор тадбирда валюта 
айирбошлаш билан шуғулланиб кел-
ган С. Х. (муқаддам судланган) жами 
3 700 АҚШ долларини фуқаро Э. И. 
га  46,5 миллион сўмга сотган вақти-
да ашёвий далиллар билан ушлан-
ган.  Мазкур ҳолат юзасидан Жиноят 
кодексининг 177-моддаси (валюта 
қимматликларини қонунга хилоф ра-
вишда олиш ёки ўтказиш) билан жи-
ноят иши қўзғатилиб, тергов ҳара-
катлари ўтказилмоқда...”

Ижтимоий тармоқларда деяр-

ли ҳар ҳафта бундай мазмундаги  
хабарларга   кўзимиз тушади. Шу-
нинг ўзиёқ бизда ҳамон “қора бо-
зор” қайнаётгани, бу жиноий иллат 
барҳам топмаганини кўрсатади-да. 
Департамент ходимлари мунтазам 
равишда рейдлар ўтказиб,  валю-
тафурушларни тутишади. Афсуски, 
ҳаммасини эмас.  

...Етти йил олдин маҳаллий мат-
буотда бир бозор мисолида шу мав-

зуда танқидий чиқиш қилгандим. 
Мақола чиққач, бозорга кетма-кет 
рейдлар уюштиришди, ҳатто бирор 
ойча валютафурушлар кўринмай 
қолди. Кейин яна ҳаммаси эски ўза-
нига қайтди. Нима, “қора бозор”-
ни батамом йўқотиш шу даражада 
қийин ми? 

Бу борада оддий фуқаролар-
нинг фикри деҳқонча келади: “Орқа-
сида “танкаси” бордирки, ҳалиям 
биров уларнинг мушугини “пишт” 
деёлмаяпти. 

Уч йил олдин  ҳамқишлоғим ўз 
дўконида бир нотаниш кимсага дол-
ларни сўмга алиштириб бераётганда 
қўлга тушди. Оқибатда алмаштирган 
пулига куйгани етмагандай, яна 12 
миллион сўм жаримаям тўлади. Қай-

да, тўғри хулоса чиқармади: “Ўрган-
ган кўнгил ўртанса қўймас” деган-
ларидек, яна ўша “фаолият” билан 
машғул.

Энг ёмони, номи қора бўлмиш 
ноқонуний бозорнинг сақланиб қо-
лаётгани, биринчидан, одамларда 
айрим идораларга ишончнинг йўқо-
лишига, иккинчидан, чет эл валю-
талари мўмай даромад топаётган-
лар қўлида тўпланиб қолишига ва 

оқибатда тижорат банкларига туш-
маслигига сабаб бўлмоқда. Бир гу-
руҳ шахслар қўлида йиғилиб турган 
валюта эса миллий иқтисодиёт ри-
вожига хизмат қилмайди, аксинча, 
вал юта курси барқарорлигига рахна 
солади.

Нима қилмоқ керак?
Қонунга ҳилоф равишда валю-

та олиш ва сотиш билан шуғуллана-
диган шахсларга нисбатан жазони 
кучайтириш (фақат жарима билан 
чекланмасдан) керакки, валютафу-
руш ҳам маблағидан ажрасин ва те-
гишли тартибда қонун олдида жавоб 
берсин.   

    
Рўзимбой ҲАСАН,
“ХХI asr” мухбири

Қ А Ч О Н  Т У Г А Й Д И ?Қ А Ч О Н  Т У Г А Й Д И ?

Сўнгги йилларда мамлакатимиз-
да тадбиркорларга ана шундай ша-
роит билан бирга, кенг имкониятлар, 
соҳа ривожи учун қулай шароитлар 
яратилмоқда. Шу боис юртимизнинг 
барча ҳудудларида тадбиркор бўла-
ман, деган инсонлар сони ортиб бор-
моқда.

O‘zLiDePнинг мақсади ҳам элек-
торатнинг салмоқли қисмини ташкил 
этувчи ишбилармон ва фермерларни 
ҳар томонлама қўллаб-қувватлашдан 
иборат. Таъкидлаш жоизки, қисқа 
фурсатда партия ўзининг амалий 
ишлари билан халқ ишончи ва меҳри-
ни қозона олди. Ғояларининг халққа 
яқинлиги билан сайловларда муваф-
фақиятли иштирок этди. Айниқса, шу 
йиллар орасида Қорақалпоғистон 
Республикаси Кенгашида партиянинг 
дастур ва мақсадларини рўёбга чиқа-
риш, электоратнинг ҳуқуқ ва манфа-
атларини ҳимоя қилиш, уларни сиё-
сий  майдонга олиб чиқиш борасида 
қатор хайрли ишлар амалга оширил-
ди. Бунда, албатта, қуйи бўғинлар-
нинг ҳам ўрни катта.

Бошланғич ташкилотлар пар-
тиянинг таянч нуқтаси ҳисобланиб, 
уларда жўяли таклифлар шакллани-
ши эътиборга молик. Партия ана шу 
ғоялар негизида маслакдошларни 
бирлаштиради. 

Бугунги кунда Қорақалпоғис-
тон Республикасида 93 мингдан зи-
ёд сафдошларимиз 1 113 та БПТга 
бириктирилган ҳолда фаолият олиб 
бормоқда. Маълумот ўрнида, пар-
тиянинг Нукус шаҳар кенгашида 13 
мингдан зиёд маслакдошларимиз 
85 та бошланғич партия ташкило-
тига бириктирилган бўлса, бугун 
БПТнинг сони яна биттага кўпайди. 
Чунки Нукус шаҳридаги “Kaypanov 
devolopment group” МЧЖ да ишчи 
ходимлар партияга хайрихоҳлиги-
ни билдиришди ва  корхона қошида 
O‘zLiDePнинг  янги қуйи бўғини очил-
ди. 

Тадбиркорлар билан юзма-юз 
мулоқот давомида  партиянинг Қо-
рақалпоғистон Республикаси Кен-
гаши вакиллари мамлакатимизда 
кейин ги йилларда амалга оширила-
ётган ислоҳотлар, Янги Ўзбекистонни 
барпо этиш йўлида барча соҳаларда 
қилинаётган ишлар, “Ўзбекистон - 
2030” стратегиясида белгилаб берил-
ган устувор вазифалар, айниқса, си-
ёсий куч сифатида партия фаолияти, 
партиянинг мақсад ва вазифалари 
бўйича ҳам ўзаро фикр алмашилди. 

O‘zLiDeP Қорақалпоғистон  
Республикаси Кенгаши  

матбуот хизмати

НУКУСДА ЯНА НУКУСДА ЯНА 
БИТТА БПТ БИТТА БПТ 

ОЧИЛДИОЧИЛДИ

Мамлакатимизда кичик бизнес ва хусусий тадбиркорликни 
ривожлантириш давлат сиёсатининг устувор йўналишларидан 
бирига айланди. Ўзбекистондаги иқтисодий ислоҳотларда бизнес 
вакилларининг ўрни ва роли беқиёс. Масалан, бир тадбиркор камида 
5 та иш жойи яратади. Агарда юзлаб одамларнинг ишбилармон 
бўлишига амалий ёрдам берилса, бунёдкорлик янада кенг қулоч 
ёзади. Бунинг натижасида минглаб оилаларга ризқ-рўз киради. 

Кейинги саккиз йил мобайнида 
мамлакатимизда таълим соҳасида ул-
кан ўзгаришлар, кенг кўламли ислоҳот-
лар амалга оширилди. Таълим сифа-
ти ва даражаси кўтарилгани, мактаб 
битирувчиларини олий таълим билан 
қамраб олишга катта эътибор қарати-
лаётгани боис ёшларда ўқишга иштиёқ 
кучайди. Илгари мактаблар ва касб-ҳу-
нар коллежларини битирган кўпчилик 
йигит-қизларнинг олий ўқув юртларига 
кириши катта муаммога айлангани бор 
гап. Орзуси сароб бўлган ёшлар хо-
риж мамлакатларига билим олиш ёки 
ишлаш учун кетардилар. Президенти-
миз раҳнамолигида илмга чанқоқ йи-
гит-қизларнинг жўшқин интилишлари-
ни рўёбга чиқариш мақсадида қабул 
квоталари кўпайтирилиб, жаҳон та-
раққиёти талабига жавоб бера олади-
ган билимли, малакали мутахассислар 

қилиб тайёрлашга катта эътибор қара-
тила бошланди. Олий таълим муасса-
салари сони ортиб, бутунлай янги қиё-
фа касб этди, моддий-техника базаси 
мустаҳкамланди. Тизимга нодавлат ва 
хусусий секторнинг, хорижий ўқув юрт-
лари ва филиалларнинг кириб келиши 
битирувчиларни олий таълим билан 
қамраб олишни яхшилаш баробарида 
давлат ва нодавлат таълим муассасала-
ри ўртасида ўзаро адолатли рақобатни 
таъминлади. Чунки таълим эркинликни 
севади, барча ёшларга бир хил услубда 
билим бериб бўлмайди. Миллат кела-
жагининг олий таълим олиши учун бар-
ча шароитлар муҳайё этилаётгани боис 
олий таълим муассалари сони 200 дан 
ошди. Бугун олий таълим олмоқчи бўл-
ган ҳар қандай фуқаро ёши, миллати 
ва элатидан қатъи назар, конституцион 
ҳуқуқидан тўлиқ фойдаланиши учун им-

кониятлар эшиги очиқ – олий таълим-
ни кундузги, кечки ва сиртқи шаклда 
олиши мумкин. Катта меҳнат стажи, иш 
тажрибасига эга малакали мутахассис-
лар ўзи ишлаётган корхона тавсияси 
билан имтиҳонсиз, суҳбат асосида олий 
ўқув юртига қабул қилинадиган бўлди. 

Бугун замонамиз ёшлари бир 
нечта олий ўқув юртига ҳужжат топ-
шириб, ўз билим ва иқтидорини си-
наб кўриш бахтига муяссар бўлиш-
моқда. Тизимга бозор қонунлари 
татбиқ этилгани кадрлар тайёрлаш 
сифатини оширишга кўмаклашмоқда. 
Олий таълимга қамров даражаси-
ни ошириш, соғлом рақобатни шакл-
лантириш, рақамли технологияларни 
жорий этиш, олий таълим муассаса-
ларининг молиявий мустақиллигини 
таъминлаш, профессор-ўқитувчилар-
нинг меҳнатига яраша маош тўлаш бо-

расидаги ислоҳотлар ўз натижасини 
бераётганини бугун ҳаммамиз кўриб 
турибмиз. 

Олий таълим ва ишлаб чиқа-
риш интеграциясига эътибор бе-
рилмагани боис ўтган йилларда 
тайёрланган кадрлар талабга жа-
воб бермай қолган эди. Чунки кўп-
гина саноат корхоналари фаолияти 
тўхтаб қолгач, олий таълим билан 
ишлаб чиқариш ўртасидаги ҳамкор-
лик йўқолганди. Назария ва амали-
ёт уйғунлигига путур етган, мута-
хассислар тайёрлашда камчиликлар 
юзага келаётганди. Яқин йилларда 
янги-янги йирик ва ўрта саноат кор-
хоналари бунёд этилгач, олий ўқув 
юртлари талабалари замонавий тех-
нологияларни маҳорат билан бошқа-
риш амалиётини эгаллашмоқда. Бу 
эса иқтисодий ислоҳотлар самара-

дорлигини таъминлашда муҳим аҳа-
мият касб этаётир. 

Ўзбекистон Республикаси олий 
таълим тизимини 2030 йилгача ри-
вожлантириш концепциясидан ин-
теллектуал тараққиётни жадал-
лаштириш, рақобатбардош кадрлар 
тайёрлаш, илмий ва инновацион 
фаолиятни самарали ташкил этиш 
ҳамда халқаро ҳамкорликни мус-
таҳкамлаш мақсадида фан, таълим 
ва ишлаб чиқариш интеграциясини 
ривожлантириш сингари вазифалар 
ўрин олган. Мазкур муҳим ҳужжатда 
олий ўқув юртларида қамров дара-
жасини кенгайтириш ҳамда таълим 
сифатини ошириш, рақамли техно-
логиялар ва таълим платформала-
рини жорий этиш, ёшларни илмий 

фаолиятга жалб қилиш, инновацион 
тузилмаларни шакллантириш, илмий 
тадқиқотлар натижаларини тижо-
ратлаштириш, халқаро эътирофга 
эришиш ҳамда бошқа кўплаб аниқ 
йўналишлар белгилаб берилган. Бу-
ларнинг барчаси таълим жараёнини 
янги сифат босқичига кўтариш учун 
хизмат қилмоқда. 

Президентимиз таъбири билан 
айтганда, тараққиётнинг тамал то-
ши ҳам, мамлакатни қудратли, мил-
латни буюк қиладиган куч ҳам бу 
– илм-фан, таълим ва тарбиядир. 
Эртанги кунимиз, Ватанимизнинг 
ёруғ истиқболи, биринчи навбатда, 
таълим тизими ва фарзандларимиз-
га бераётган тарбиямиз билан чам-
барчас боғлиқ.

/ / / ТАЪЛИМ ВА ИСЛОҲОТ

Янги Ўзбекистон Янги Ўзбекистон 
тараққиёти  драйверитараққиёти  драйвери

Исмигул ХУШМУРОДОВА, 
Қарши давлат университети  

академик лицейи директори,  
педагогика фанлари номзоди, доцент,  

халқ депутатлари вилоят кенгаши депутати

06 ҲАЁТ ҲАҚИҚАТЛАРИ

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Фаррух ЖАББОРОВФаррух ЖАББОРОВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (ҳозирги Ўзбекистон Республикаси  агентлиги (ҳозирги Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)нинг 2011 йил  оммавий коммуникациялар агентлиги)нинг 2011 йил  
14 июнда 0009-рақами билан рўйхатдан ўтказилган.14 июнда 0009-рақами билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 445 Буюртма рақами: Г – 445 
Адади: 4991Адади: 4991

Баҳоси келишилган нархда.Баҳоси келишилган нархда.
Топширилди – 19:30Топширилди – 19:30

саҳифаловчи: саҳифаловчи: Маъруфжон РаҳмоновМаъруфжон Раҳмонов
дизайнер: дизайнер: Муҳаммадхон ЮсуповМуҳаммадхон Юсупов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

Насимжон АЛИМОВНасимжон АЛИМОВ

IJTIMOIY-
SIYOSIY
GAZETA

Газета таҳририят компьютерГазета таҳририят компьютер
марказида терилди.марказида терилди.

/ / / ХОТИРА – МУҚАДДАС

ЎЗБЕКИСТОН ХАЛҚ ШОИРИ ОЙДИН ҲОЖИЕВА БИЛАН СУҲБАТ

Ойдин Ҳожиева 1942 йил 22 апрелда Бухоро (ҳозирги Навоий) вилоятининг Қизилтепа туманидаги Хожайи Бўстон қишлоғида 
туғилган. Ўзбекистон халқ шоири (1992). ТошДУ (ҳозирги ЎзМУ)нинг филология факультетини тамомлаган (1960—1965). Биринчи 
шеърий китоби — “Шабнам” (1971), “Манзиллар” (1971), “Онам севган қўшиқ” (1972), “Орзу гули” (1974), “Тароват” (1976), “Достонлар” 
(1980), “Мушфиқ онажон”, “Хушхабар” (1983), “Чашмаларни излайман” (1986), “Тамал тоши” (1988), “Ишонч юлдузлари” (1989), 
“Кўзимнинг оқу қораси” (1996), “Паноҳим” (1998) каби асарлар муаллифи. “Эл-юрт ҳурмати” ордени билан тақдирланган (1999). Шоира 
ўтган йилнинг 14 май куни дунёдан  ўтган эди.

Ўзбекистон халқ шоири Ойдин Ҳожиева нафис ва майин шеърлари, туғёнли достонлари билан китобхонларга яхши таниш. Унинг 
асарларида жўшқин ёшлик ҳис-туйғулари, она юртимиз, гўзал табиат манзаралари, аёл қалби туғёнлари ёрқин ифодасини топган. 
Дарёдил шоира ҳаёт бўлганида бу йил ўзининг 82 баҳорини қаршилаган бўлар эди. Ҳақ таоло раҳматига олсин!

ЎЙЛАР
Бу дунёдан азизлар кетди, 
Фикратида юлдузлар кетди.
Ўтди неча авлиё зотлар, 
Дуосида қақнуслар кетди.
Ўтди Аллоҳ ишқида Мажнун, 
Пайғамбарга эгизлар кетди.
Оҳ урганда, ноласи қуюн, 
Кулгусида кундузлар кетди.
Торларида булбул сайраган, 
Элга дармон ҳофизлар кетди.
Чимилдиққа кирмаган неча 
Сор йигитлар, ҳур қизлар кетди.
Чумолидек тоғларда кезган 
Хазинаси қомуслар кетди.
Майсалари саловат айтган 
Баҳор-боғли андизлар кетди.
Қаърларида садафлар туққан 
Неча баҳрул денгизлар кетди.
Ер юзини шамолдай кезган 
Қадамларда шаън излар кетди.
Ватан қадрин номус билганлар 
Ибратида нон-тузлар кетди.
Аждодларнинг шукуҳ-шонидан 
Чақнаб фидо ворислар кетди.
Мункиллаган донишманд йиллар 
Кипригида қор кезлар кетди.
Дор остида Эрк-иймонида 
Букилмаган қад, тизлар кетди.
Тирикликнинг тегирмонида 
Янчилиб не тўкислар кетди.
Молу давлат гирдобларида 
Неча аҳли тамизлар кетди.
Шону шуҳрат саробларида 
Қанча дўсту нодўстлар кетди.
Тошбақадай имиллаб кимдир, 
Порлаб вақти тиғизлар кетди.

***
Боғларда ёсуман гуллай бошлади, 
Қумрилар мастона “ҳу-ҳу”лай бошлади, 
Офтоб юракларни ёғдулай бошлади, 
Ёзнинг шамоллари хуш ёқар жонга.
Қулфинай баргида қизил маржонлар, 
Оқ тут оғизларда наввот-дармонлар, 
Буғдой бошоқ тортиб сут тўлар онлар 
Ёзнинг хаёллари ғунчалар жонда.
Урушқоқ майна ҳам хаёлпарастдир, 
Кабутар рақслари ишққа пайвастдир, 
Қирқоғайни гуллар бир фолпарастдир… 
Сувлар гулдирайди қўш тегирмонда… 
Жаннат Ўзбекистонда…

* * *
Бир сўниб, боз ёнмоқ на хушдир, 
Тирикликда башорат тушдир.
Гулга кирган бир чоғимдайди, 
Ишқ шиддати қароғимдайди.
Ёндим, устихоним-да ёнди, 
Томирларда қоним-да ёнди.
Ўт кетди – ҳўл-қуруқ аралаш 
Ёнаверди тўрт тараф яккаш.
Аждаҳо ўт нафаси тинди, 
Кўксим аро насимлар инди.
Кул остида қолган чўғ эдим, 
Мулки борлиқ аро йўқ эдим.
Бир қатра сув, бир томчи шабнам 
Баҳрул нажотмиди ўша дам?

Чағир-чуғур қушларим қайтди, 
Маъсума, ҳур тушларим қайтди.
Мен қоврилган дўзахни кечиб, 
Қалдирғочим, хуш келдинг учиб! 
 

СЕН БИЛАН
Чеккан машаққатим, кўрган роҳатим, 
Кўрган-кечирганим сен билан боғлиқ. 
Худо берган ризқим, топган давлатим, 
Сенинг билан тотлиқ, сен билан ёғлиқ!
Сенсиз чўлда тўзиб юрган кавракман, 
Илдизсиз, мевасиз, саросар, 
Фарқим йўқ бир товоқ кепакдан, 
Сен билан кўксимда етилар гавҳар.
Китобин олдирган паридай ҳайрон — 
Сенсиз сўзим, ишим кирмас амалга. 
Сенсиз мен тўпидан айрилган жайрон, 
Сенсиз кўрган куним заҳмат, жамалға.
Сенсиз чумолича рағбатим йўқдир, 
Сен билан тоғни ҳам қиларман талқон. 
Сендан айирмасин ўлгунча тақдир, 
Сен ўзинг кўксимга пўлатдан қалқон, 
Ватан, онажон!

* * *
Асқад Мухтор хаёл сурар тунлари, 
Чироғига урилади парвона. 
Тонг насими, саҳарнинг хуш унлари 
Жарангига тўлиб кетади хона.
Шовуллайди ривоятгўй чинорлар, 
Бўронлардан энар дилга ҳаловат. 
Сўз гуллайди, ҳар сатрида баҳорлар, 
“Тундаликлар” нафасида ҳарорат.
Ёсумангул баргида нур йигириб, 
Ўз созидан маст сайрайди чирилдоқ. 
Фикратидан унинг чақмоқ югуриб, 
Пилигига ўт кетади кўкнинг, оҳ!
Вулқон бўлар сўздан учган аланга, 
Парт бўлади осмоннинг бўз кўйлаги. 
Ҳар тонг шундай вулқон бўлиб оламга 
Чиқиб келар Асқад Мухтор юраги!

***
Уйқу қочар кўзимдан 
Хаёллар қилар талош, 
Қочолмайман ўзимдан, 
Оёққа боғланган тош.
Уйқусираб инида 
Қушлар қўяр чирқиллаб, 
Томошабин бўлар тун 
Мингта кўз билан қараб.
Йўлни болғалаб ётар 
Вагонларнинг “тақ-туқ”и. 
Илоҳий сирга ботар 
Чашмалар оят ўқиб.
Депсинар шамол-шотир 
Дарахтларга қоқилар. 
Юрагимда хавотир 
Чақмоқ чақиб, ёқилар.
“Катта айиқ” чўмичи 
Аста уфққа оғади. 
Олис “Сомон йўли”дан 
Ерга кумуш ёғади.
Қичқирар жарчи хўроз, 
Юлдузлар бир-бир сўнар. 
Хаёл кўлида қийғос 
Марваридгуллар унар…

– Ойдин опа, Ватанни мадҳ этмоқ ҳар бир 
ижодкор учун олий саодат. Шеъларингизда  
Бухоронинг қайноқ қучоқлари, тўлқинларнинг 
шиддати, ғунчаларнинг очилиши, алвон капа-
лаклар рақси, мажнунтолларнинг шовуллашла-
рию товонни куйдиргувчи чўлларнинг қайноқ 
тафти дастлаб ўқувчига сирли, ғаройиб ва жум-
боқ бўлиб туюлади... Бу синоат илдизи қаерда?

– Болалигим кенгликлар, адирлар 
бағрида кечган. Қизилтепа туманининг Мул-
латош қишлоғидаги зарангликларда мол 
боқиб, тўрғайларни тинглаб, дилимга ажиб 
сурур кирарди. Хаёлимда ўша тепаликлар-
да эртакларнинг қаҳрамонлари яшаган-
дек туюларди. Зарафшон дарёсининг кўка-
лам қирғоқларида қамишзорлар сероб 
эди. Жингилзорлари чодир-чатма бўлиб 
ётарди. Ўша зарангликларда ёвшанлар одам-
нинг бошини айлантиргудек хушбўй, ўткир 
ҳид таратарди. Ёвшанлар тагида онам айтиб 
берган эртаклардаги тустовуқларнинг тил-
ла тухумлари борга ўхшарди. Зарафшоннинг 
сап-сариқ сумалакдай сувларига термулар-
дим. Айни пешин, қушлар ўзини инига урган, 
чўпон-чўлиқлар ертўлаларга салқинлаш учун 
кирган чоғларида кимсасиз соҳилда узоқ 
ўтирардим. Дарёдан пари қизлар сочларини 
тараб чиқадигандек уларни кутардим. Пари 
қизларнинг қўйнида сеҳрли китоби бўлади. 
Ўша китобни олиб ўқисанг, орзуларинг ижо-
бат топади, дердилар онам. Гарчанд Бўстон 
аталса-да, қишлоғимизда гулзорлар кам эди. 
Жийда дарахти кўп эди. Тупроқ йўлда оёқя-
ланг юрган дамларимни соғинаман. Қишлоқ-
нинг пахса уйлари пастак-пастак, бир-бирига 
қалдирғоч уясидек туташиб кетганди. Уйлар 
орасида ҳовлиларга элтгувчи узун йўлак-
лар бўларди. Дов-дарахтлар камлигидан соя 
излаб, ана шу деворларнинг кафтдеккина 
салқинида қизлар билан турли ўйинлар ўй-
нардик: “Тўптош”, “бештош”, “хона-хона”, 
“тош яширар”, “сутми-қаймоқми”...

Баҳорда варакбозлик, чиллик ўйинлари 
қизир эди. Ўғил болаларга қўшилиб, чиллик-
дастани қарсиллатиб “чиллик бола”ни учи-
рардик. Ана шунда дугоналаримнинг – кўпчи-
лиги отасидан эрта айрилган қизалоқларнинг 
– шодон қийқириқлари орасида маҳзун қў-
шиқларни тинглагандек бўлардим. Ўзим 
ҳам отамдан эрта – икки ярим яшарлигимда 
айрилиб қолганман. Болаликнинг ҳеч нар-
са билан тўлдириб бўлмайдиган ота соғин-
чи, интизорлик, даштлардаги ҳар қўрғондан 
мўъжиза кутганим, балки юрагимга шеъри-
ят сеҳрини солгандир. Балки Зарафшоннинг 
бугунги кунда саёз тортиб қолган сувлари 
юрагимга гўзал таассуротлар бўлиб қуйилиб 
қолгандир.

– Сўз – илоҳий неъмат. Баъзи шеърларингиз-
да ҳаёт мазмуни, ғамингиз, ҳайрат ва шодлигин-
гиз олдиндан сезиб ёзилгандек. Аслида шоирлик 
бахтми?

– Ҳар қандай инсонда барибир ғайб-
дан ҳис қилиш туйғуси бўлади. Инсоннинг 
бахти ҳам, бахтсизлиги ҳам тасодифий эмас. 
Тақдир тақозоси билан ҳаётимда хатар-
ли кунлар бўлган. Ҳеч қачон ойлаб тўшакка 
михланиб ётаман, ойни, офтобни, йўллар-
ни, синглимдай бўлиб қолган капалакларни 
бош қа кўрмайман деб хаёл қилмаганман. 

Бироқ... шундай кунлар бўлганки, деразам-
дан офтоб мўралашини, тўлин ойнинг нур та-
ратишини қайта кўраманми, деган армонли 
кунларим... Агар соғайиб кетсам, ўз оёқла-
рим билан юра олсам, майсазорларга чиқ-
сам, ўтлоқларнинг у бошидан-бу бошигача 
юмалаб-юмалаб капалак қувлашни орзу қил-
ган кечаларим бўлган. Бошимда дуо ўқиб, 
соғинчимни Аллоҳдан кутган онам ва яқин-
ларимнинг кўзларидаги илинжни кўрганимда 
яхши кунлар келади, деб ишонганман. Агар 
шундай кунлар келса, умрим борича яхши-
лик қилиб яшашга, ҳаётимни савоб ишларга 
тикишга, шеърга умримни бахшида этишга 
ўзимга сўз берганман. Агар ҳозир бир нар-
садан ранжиб қолсам, ногоҳ ўша оғир кун-
ларимни эслайман-да, тавба тазарру этаман. 
Бир шеъримда ёзганман:

Шеърим асраб қолган кўнгилда,
Кечиб тизза бўйи қорларни.
Ҳамон илдам кетиб боряпман,
Оловларга ташлаб зорларни...

Эсимда, биринчи “Шабнам” шеърий тўп-
ламим чиққанида онамга олиб борганман. 
Онам китобчани юз-кўзларига суртиб йиғлаб 
юборганлар. “Бачам, отангиз ўн битта ўғли-
ни ерга берди. Беш қизим қолди. Ўғилларим 
йўқ, номим ўчиб кетади, деганди. Мана, энди 
отангизнинг номи ўчмайдиган бўлибди, Ху-
дога шукр”.

Бу тушлар шунчалар илоҳий, шунчалар 
сирлики, улар Аллоҳ ва инсон орасидаги 
сирдан воқиф этади. Кўпинча тушларимда 
шеърлар ёзаман. “Шукрона”, “Ижобат” 
шеърларим, “Нажот” достонимнинг “Хатар 
водийсидан афсона” воқеасини тушимда 
кўриб, ёзганман.

– Севимли шоирамиз Зулфияхонимнинг 
меҳри сизга бўлакча бўлган...

– Ҳаммамизни яхши кўрардилар. Зул-
фия опа билан тўққиз йил ишладим. У киши 
бизга онадек меҳр кўрсатардилар. Тушкун-
ликка тушганимизда кўнглимизни кўтарар-
дилар. Зулфияхонимнинг уйларига тез-тез 
бориб турардик. Мушоира қизигандан-қи-
зирди. Устоз одатда бизни эшитардилар. 
Ҳамид Олимжон ҳақидаги гўзал хотира-
ларни гапириб берардилар. Пойтахтимизда 
Зулфияхонимга ўрнатилган ҳайкал барчани 
тўлқинлантириб юборди. Мана, шунинг ўзи 
устозга берилган юксак эътибор намунаси 
эмасми?

– Ёшлар ижодидан қониқасизми?

– Ёшларга ҳавасим келади. Уларнинг илк 
қадамларидаёқ ҳеч кимга ўхшамаган ўзлик-
лари бор. Бир пайтлар Шарифа Салимова, 
Қутлибека, Хосият, Фароғат, Фарида Афрўз, 
Дилбар Бону, Энахон, Муҳтарама, Ҳалима 
Аҳмад, Зебо Мирзони ёш шоиралар дердик. 
Булар ҳозир етук шоиралар. Соҳибжамол 
шоирамиз Хосият Рустамованинг шеъри-
ни ўқисам, мусаввир чизган тасвирий санъ-
ат асарларини томоша қилгандек бўламан. 
Ҳар бир тасвирида ҳаётнинг ажиб сеҳри, 
нозик манзаралари акс этади. Хонадонимга 
невараларим келишса, Хосият Рустамова-
нинг “Уйимда эмаклаб юрибди севинч...” де-

ган сатрини такрорлаб қўя қоламан. Бугун-
ги ёшлар шеъриятида ҳам ўзгача нафислик 
намоён бўлади. Булар: Манзура Шамс, Ойгул 
Асилбек қизи, Гулбаҳор, Зумрад, Гулчеҳра, 
Наима Абдураҳмонова... Эҳ-ҳе, уларнинг яна 
қанчаларини эътироф этиш мумкин... Жан-
натмакон устозим айтганларидек:

“Бу боғлар бир боғлар бўлади ҳали”

– Ҳазрат Бобур:
“Сен, эй гул, қўймадинг саркашлигингни 

сарвдек ҳаргиз,
Оёғингга тушиб барги хазондек неча бор 

ёлвордим...” дея ёзганидек бугунги хотин-қиз-
ларда сарвдек саркашлигу ошиқларни пойига 
хазондек тўккувчи виқор, сирлилик, гўзал феъл-
атвор қай даражада?

– Ражаббиби опам айтардилар: отам 
оилам, бола-чақам деб ҳаммоллик, даллол-
лик, новвойлик, ҳофизлик, пахсакашлик ҳам 
қилиб бизни боққан бўлса, энг оғир лаҳза-
ларда онам зеб-заварини сотиб, рўзғорга 
сарфлаган. Баъзи аёллар арзимаган қийин-
чиликларни деб рўзғорини барбод қил-
моқда. Бунга кўпроқ баъзи бир боқибеғам 
эркак лар сабаб чи деб ўйлайман. Қўлини шоп 
қилиб, эркакчасига сўкиниб гапиришдан ўзи-
ни тиёлмайдиган аёлларни кўрсам, хижолат 
тортаман. Бугун оила машаққатини эр-хотин 
баробар тортадиган давр келди. Оила иқти-
содини мустаҳкамлаш учун икки ёқлама ҳа-
ракат керак.

Ҳукуматимиз ёш оилаларни, ёшларни ях-
шигина қўллаб-қувватлаб турибди. Оилада 
фарзанди ризқидан чегириб, йиғиб-йиғиб, 
10 йил тўплаганини бир кунлик тўйга соча-
ётганлар қанча! Болаларига компьютер олиб 
берса, турли тўгаракларга қатнаштирса, тил 
ўргатса, миллат, халқ юксалади. Маишатпа-
растлик, латтапарастлик деган касалдан қа-
чон ҳоли бўлар эканмиз, деб кўп ўйлайман.

Аввало, аёлларимизнинг маънавиятини 
юксалтиришимиз зарур. Ахир маърифатли 
аёл миллатни кўтаради.

– Баҳор юрагингизда неларни шивирла-
ётир?.. Кўкламни соғинмадингизми?

– Сиймонлар кўксини ёриб майса–ниш,
Баҳор қудратига айтади олқиш.
Қафасдан чиқ, Юрак – ҳур қиролича,
Қурбинг йўқми ахир майса ҳолича?

Момоларимиз бекорга майсани “омон-
лиқ-эсонлиқ”, дея кўзларига суртмаган. 
Яшил оламга етганинг учун севинасан. Бола-
ликнинг яшил адирларига чиққандай бўласан 
гўё. Қамиш қовурғали варракларга қўшилиб, 
қалбинг учиб кетай, дейди. Райҳонларнинг 
бахмал баргларини юзларингга суриб, ҳаёт-
га шукрона айтгинг келади. Ёруғ дунё қанча-
лар ширин, дейсан. Арчаларнинг этак ларида 
бинафшалар нафармон юлдузлардек кўзин-
гизни олади. Болалик ҳайратинг ўлмаганига, 
баҳорни жисму жонингда ҳис қилаётганингга 
суюнасан киши. Ана шу туйғулар юрагингни 
тўлдириб турганининг ўзи катта бахт.

Адиба УМИРОВА суҳбатлашди.

